
CONGREGATIO GENERALIS XCII 

1 octobris 1964 

Exc.mus P. D. P E R I C L E S F E L I C I , arch. tit. Samosatensis, Ss. Con­
cilii Secretarius generalis: 

Moderabitur 92 congregationem generalem em.mus ac rev.mus 
D. card. Iacobus Lercaro, arch. Bononiensis. 

Quaesitum est quem valorem habeant « Adnexa » heri distributa, 
circa schema de Ecclesia in mundo huius temporis, et cuius auctoritate 
distributa sint. 

Haec « Adnexa » confecta sunt a commissione de apostolatu fide­
lium et exhibita nostrae secretariae, ut distribuantur Patribus, tanquam 
documentum mere privatum, quod nullam ofiicialitatem — transeat 
turpe verbum latinum! — quod nullam ofiicialitatem habet in hoc 
Concilio. Sed commissio ea paravit tantum ut suam mentem panderet, 
scil. mentem qua confectum est schema « De Ecclesia in mundo huius 
temporis ». Quapropter authenticum et officiale est tantummodo schema 
« De Ecclesia in mundo huius temporis ». « Adnexa » sunt documentum 
mere privatum. 

Crastina, Patres venerabiles, vobis distribuetur relatio circa schema 
de Oecumenismo, nempe circa tria priora capita, quae sunt suffraga-
tioni subiicienda. Velitis, crastina, vobiscum ferré etiam textum sche­
matis, non quia crastina discutietur, sed quia necesse erit a vobis exqui-
rere suffragium utrum placeat determinata ratio proposita circa suffra-
gationem faciendam. Unde bene est prae oculis habere non solum para­
digma omnium suffragationum, sed etiam textum cui suffragationes re­
feran tur. Et si vobis, Patres venerabiles, placuerit illa ratio quae pro-
ponenda erit, suffragationes circa illud schema, nempe circa tria priora 
capita, incipient feria secunda proximae hebdomadae. 

Nunc venio ad nomina eorum, qui orationem faceré desiderant circa 
schema de divina revelatione, nempe circa prooemium et capp. I et I I . 
Hi sunt em.mi ac rev.mi PP. DD. cardd. Paulus Léger, arch. Mariano-
politanus in Canadá; Ioannes Landázuri, arch. Limanus in Peruvia; 
Michaél Browne; beat.mus P. D. Ignatius Petras Batanian, patr. Cili-
ciae Armenorum; exc.mi PP. DD. Casimiras Kowalski, ep. Culmensis 
in Polonia; Victorius Costantini, ep. Suessanus in Italia; Laurentius 
Jáger, arch. Paderbornensis in Germania; Félix Romero, ep. Giennen-

sis in Hispania; Laurentius Shehan, arch. Baltimorensis in Statibus 
Foederatis Americae Septemtrionalis; Antonius Vuccino, arch. tit. Apren-
sis; Ioseph Reuss, ep. aux. Moguntinus in Germania; Henricus Com-
pagnone, ep. Anagninus in Italia; Ioannes Ferro, arch. Rheginensis in 
Italia; Aemilius Guano, ep. Liburnensis in Italia; Thomas Wilczyñski, 
ep. tit. Polybotensis; Paulus Zoungrana, arch. Uagaduguensis in Volta 
Superiore; Michaél Arattukulam, ep. Alleppeyensis in India; Armandus 
Fares, arch. Catacensis in Italia; Ioseph Attipetty, arch. Verapolitanus 
in India; Petrus Rouge, ep. Nemausensis in Gallia; Ioannes van Dode-
waard, ep. Harlemensis in Neerlandia; Casimirus Morcillo, arch. Ma-
tritensis-Complutensis in Hispania. 

Hi Patres qui adhuc debent daré suos modos circa sufíragationes 
heri factas possunt daré assignatoribus locorum hoc mane. Gratias. 

PATRUM ORATIONES 
(De divina revelatione) 

1 

E M . M U S P. D. PAULUS AEMILIUS C A R D . LÉGER 
Archiepiscopus Marianopolitanus 

Patres venerabiles, 

Optimus textus nobis proponitur de divina revelatione. 
Schema enim concordat cum spiritu motus biblici qui, providen-

tialiter suscitatus in Ecclesia a pluribus annis, ad progressum studio-
rum theologicorum tantum proficit. 

Quod attinet ad quaestionem de sic dictis duobus fontibus, solutio 
in schemate proponitur quae prudenter vitat omnes disputationes íheo-
logicas. Cum haec solutio post multas discussiones et tribulationes in­
venta sit, et tum commissioni theologicae tum secretariatui pro urd­
íate placuerit, spero aequilibrium ita obteníum, in discrimen non 
adducturum esse. 

Schema ergo mihi valde placet eí observaíiones quas de secundo 
capiíe proponam nonnisi ad meliorem adhuc redacíionem íenduní. 

Iníeníio mea solum in hoc sisíií, uí íexíus constitutionis, modo om­
nino claro, in lucem ponat íranscendenliam deposiíi ab aposíolis nobis 
íradili (per scripluram el íradiliones suas) relaíe ad íradiíionem eccle-
siasíicam eí magisíerium Ecclesiae. 

Transcendentia illa depositi sacri in lucem ponenda est propter qua-
tuor rationes: 

a) Quia omnino verum est revelationem divinam transcenderé 
totam vitam Ecclesiae, actusque etiam solemnissimos magisterii. Sola 
enim revelatio divina dici potest verbum Dei. 

b) Quia proprium est Ecclesiae ad ipsam revelationem assidua 
cum cura semper rediré ut sese renovare possit. Quod requirit vivam 
conscientiam et agnitionem transcendentiae eius. 

c) Quia proclamatio huius transcendentiae et practica agnitio 
illius in vita Ecclesiae multum conferre possunt ad dialogum oecume-
nicum, cum tam acutus sit apud fratres seiunctos sensus praestantiae 
verbi Dei. 

d) Quia hac in materia examen conscientiae opportunum videtur. 
Non raro enim accidit ut in Ecclesia, prae momento revelationis, quidam 
nimis extulerunt momentum magisterii. 

Propter has rationes, praesens schema mihi videtur peculiaris oc-
casio clarius exponendi transcendentiam divinae revelationis 1. relate ad 
traditiones post-apostolicas, et 2. relate ad magisterium Ecclesiae. Ob-
servationes meas, ergo, sub duobus titulis dividam. 

I - De transcendentia revelationis divinae servanda quando loquitur 
de traditione. In art. 8, vita Ecclesiae exponitur ut continuatio quae­
dam ipsius traditionis apostolicae, quae semper in Ecclesia vivere di­
citur. 

Sane agnosco necessitatem describendi nexum vitae Ecclesiae cum 
praedicatione apostólica. Agnosco etiam intelligentiam verborum tradi-
torum crescere durante vita Ecclesiae. Tamen, non mihi placet textum 
ipsam traditionem apostolicam describere ut aliquid vivens quod de-
cursu historiae Ecclesiae cresceret. Sic enim obscuratur momentosa di-
stinctio inter traditionem apostolicam ex una parte, et magisterium tra-
ditionesque Ecclesiae ex altera parte. 

Necesse est ergo distinctionem clariorem instituere in textu inter 
traditiones apostólicas et traditiones post-apostolicas. Solae enim tradi­
tiones apostolicae et quidem primitivae revelationem constituunt. Prae­
terea, mea opinione, notio « traditionis vivae », quae in art. 8 venit, cau-
tius adhiberi deberet. Hoc enim diverso modo interpretari potest et 
de facto diverso modo interpretatur. Insuper, illa expressio innuere vi­
detur ipsam traditionem apostolicam in vita Ecclesiae proficere, v. g. 
in lin. 14 ubi dicitur: « Viva haec traditio in Ecclesia sub assistentia 
Spiritus Sancti proficit ». 

I I - De transcendentia divinae revelationis relate ad magisterium. 
Ad transcendentiam divinae revelationis relate ad magisterium in textu 
et in ipsa vitae Ecclesiae servandam, duae observationes mihi videntur 
faciendae: 

a) Oporteret melius et clarius distinguere munus docendi apo­
stolorum ab illo quod pertinet successoribus eorum. Apostoli enim « te­
stes Resurrectionis » fuerunt et praedicatione sua ipsum sacrum depo-
situm revelationis constituerunt. Nos autem episcopi, successores apo­
stolorum, e contra, nec directi testes revelationis sumus nec praedica­
tione nostra sacrum depositum revelationis constituimus. Textus sche­
matis non sufficienter hanc distinctionem patefacit in art. 7...1 

Praeterea, textus, in ultima sententia pag. 16, menti iniicit identi­
ficare assistentiam quae a Spiritu Sancto episcopis praebetur cum illa 
qua gaudebant apostoli quando per traditiones suas depositum revela­
tionis constituebant. 

b) Nos omnes scimus quandoque in Ecclesia accidere ut in infal-
libilitate modo indiscreto immoratur, necessariis distinctionibus neglec-
tis. Cum haec tendentia non paucum noceat dialogo oecumenico et cum 
impedimentum magnum sit progressui scientiae theologicae, puto Con­
cilium multum conferturum esse ad unionem christianorum progres-
sumque theologiae si coram ómnibus christianis claram et debitam di­
stinctionem faceret inter infallibilitatem ipsius revelationis et illam quae 
pertinet magisterio. 

Alia enim est Locutio Dei in se definitiva, alia authentica interpre­
tarlo illius quae, etsi in peculiaribus casibus infallibilis sit, adhuc tamen 
perfectibilis remanet. Secundum effata apostoli, « investigabiles » sunt 
divitiae Christi, dum nonnisi « ex parte » nos mysteria cognoscimus. 
Dixi. 

In textu scripto tradito: 1 (pag. 15, linn. 23-26 et pag. 16, linn. 34-40). 

Textus additus: 
Ad mentem observationum de transcendentia revelationis, hic proponuntur 

emendationes: 
Pag. 15, linn. 25 s. Melius esset dicere: « ut hunc Evangelium omni creaturae 

praedicarent ». 
Pag. 15, lin. 27. Melius esset dicere: « Sacra igitur traditio apostólica ». 
Pag. 16, linn. 10 s. Haec verba ambigua sunt. Videretur dici totam vitam 

Ecclesiae ad traditiones apostólicas pertinere. 
Pag. 16, lin. 30. Propono ut dicatur: « Sacra traditio apostólica ». 
Pag. 16, lin. 37. Propono ut dicatur: « Sacra traditio apostólica autem 

mens... » doctrina et « mandata Christi per apostólos, assistente Spiritu Sancto, 
fideliter transmissa ». 

Tollitur «praeconium» quia traditio non fit tantum per praeconium uti 
dicitur in pag. 15, linn. 15 s. 

Tollitur « eorumque successores » ne praeconium episcoporum videatur ut 
traditionem apostolicam constituere. 

Pag. 17, lin. 5. Propono ut dicatur: « Sacra traditio apostólica ». 
Pag. 17, linn. 19 s. Propono ut dicatur: « Quod quidem magisterium etiam 

quando infallíbilitate gaudet aliquid tamen essentialiter perfectibile remanet. Nec 
illud magisterium supra verbum Dei est... ». 

Pag. 17, lin. 26. Dicere oporteret: « Patet igitur sacram traditionem apo­
stolicam... ». 

De cap. I, art. 5, linn. 20-25. Descriptio quae hic datur de fide videtur 
nimis abstracta (intellectualiste) et non revera biblica. Oboeditio fidei dicitur 
« plenum revelanti Deo... etc. ». In textu autem Concilii Vaticani I, fides non dici­
tur « plenum... etc. », sed dicitur quod per fidem Deo praestamur « plenum... etc. ». 
Quod est alia res. 

Peius fit dum scribitur fidem esse «voluntarium veritati... assensum» et 
refertur ad Concilium Tridentinum et Vaticanum I. Haec enim descriptio: a) non 
nititur in illis Conciliis, ubi de libértate fidei disseritur et nil dicitur de fide ut 
« assensu veritati... »; b) non exprimit id quod est essentia fidei, quae est assen-
sus Deo in primis, non veritati (notio abstracta). 

2 
E M . M U S P. D. IOANNES CARD. LANDÁZURI RICKETTS 

Archiepiscopus Limanus 

Em.mi DD. Praesides et Moderatores, venerabiles Patres, 

Specialis omnino laus commissioni doctrinali tribuenda est, quae hanc 
intricatam de revelatione divina quaestionem plano modo in hoc novo 
schemate nobis proposuit. 

Dum enim numerosae de revelatione quaestiones, minime ad se­
cundaria et accidentalia se referentes, theologorum ánimos exasperant, 
in quibus difficile est invenire unitatem, commissio de fide et moribus 
prudenter atque sapienter textum apparavit qui, sententiarum discrimen 
devitans, tamen ad nimis trita et usitata nullo modo devenit. In sche­
mate prout exstat, ea revera inveniuntur quae desiderari videntur ut 
tum fides tum fidei scientia, securum valeant prosequi iter. 

Unde, in genere, dicendum est: schema placet, et approbationem 
meretur. 

Nonnullae tamen desiderantur emendationes ad textum etiam cap. I 
et I I de quibus nunc agitur, quas ut textus perfectior adhuc evadat, 
proponere mihi liceat, nomine etiam 45 Patrum conferentiae episco-
palis Peruvianae. 

1. In pag. 6, linn. 3-9: dicitur revelatio contineri non tantum ver-

bis, sed et gestis et rebus. Haec sententia omnino fundatur in Sanctis 
Patribus, et anteacto tempore a theologis unanimiter erat accepta. Sed, 
propter aliquorum exaggerationes, recentius illa doctrina minus accepta 
facta est, et nonnulli1 exegetae, nimio studio sensus litteralis, per se 
recto, gesta et res in revelatione contenta despexerunt, vel potius negle-
xerunt. Unde opportunum est sententiam in Sanctis Patribus funda tam 
retiñere, sed non ita simpliciter et absque limite seu moderamine prout 
in schemate ponitur. 

Etenim, si absque limite edicitur, periculum inesse potest ne im-
moderate revelationis ambitus — et exinde fidei obligatio — augeatur. 

2. In pag. 6, n. 3, linn. 15-29: recte ibi mentio fit de manifesta-
tione Dei « in ipsa rerum natura ». Attamen, optandum videtur ut ex-
plicite notetur differentia inter hanc sic dictam revelationem naturalem 
et illam positivam supernaturalem de qua inde a lin. 19 agitur. In prae-
sens enim confusioni inter ordinem naturalem et supernaturalem nimis 
favetur; hodie ordinis supernaturalis proprietates et exigentiae valde 
ignoran tur; quare opportunum non videtur Concilium talibus loqui 
verbis, quae hanc confusionem adhuc augere videantur} Nam 3 in hoc 
ipso n. 3, schema notionem revelationis duplici sensu supponit: in 
prima parte, usque ad lin. 19, etsi verbum non adhibeat, agit de revela­
tione naturali quae fidem non postulat; post lin. 19 vero de revela­
tione quae fidem postulat. 

Proinde desideratur ut de utraque in distinctis phrasibus agatur, 
et ostendatur inde a lin. 19 de alia omnino revelatione agi. 

Propono ergo ut pressius, his vel similibus verbis dicatur: « Deus 
in Verbo suo omnia creavit, et ita in ipsa rerum natura perenne sui 
testimonium hominibus ostendit. Insuper autem, inde ab initio etc. . ». 

3. Pag. 7, lin. 11 asseritur4: « Oeconomia christiana nunquam 
praeteribit ». Hoc verum est, sed non absolute. Oeconomia enim ier­
res tris, usque ad consummationem saeculi, non praeteribit, sed, uti in 
constitutione de Ecclesia aperte dicitur, post hanc oeconomiam terre-
strem incipiet illa5 caelestis: in fine ergo saeculi oeconomiae christianae 
actuali succedet oeconomia christiana definitiva. 

Quapropter6 in praedicta paragrapho forsitan1 melius diceretur sic: 
« Oeconomia ergo christiana praesens usque ad consummationem saeculi 
durabit...8, et non est aetas historiae religiosae9 etc. ... ». 

4. Nunc autem ad cap. I I transeúntes,10 in n. 8, pag. 16, optimam 
invenimus descriptionem divinae traditionis, quae non considerari debet 
anteacti temporis aliquod depositum, omnino et simplicter clausum, sed 
est vera virtus quaedam actuosa, omnium saeculorum et omnium gen­
tium Ecclesiam pervadens. 

Haec autem traditio divina, cui obsequium fidei debetur, sedulo 
distinguenda est ab elementis mere ecclesiasticis, imo mere humanis, 
quae in vita Ecclesiae inveniuntur, et quae ad revelationem supernatura-
lem non 1 1 pertinent ac proinde fidem minime postulant. 

Placet in schemate variis hic inde occurrentibus locutionibus agi 
exclusive de traditione originis divinae. Videat tamen commissio doc­
trinalis utrum haec distinctio inter traditionem divinae originis et tra­
ditionem originis ecclesiasticae adhuc clarius exprimi possit. 

5. Tándem pag. 17, linn. 17-19 legitur: « per quod suprema aucto-
ritas in uno nomine Iesu Christi et in una eius Ecclesia est constituía ». 
Haec proposilio non valde clara esí nec facile intelligitur. Quapropíer 
opportunius esí si forma acíiva exprimatur; e. g. dicendo: « Munus 
autem verbum Dei scriptum vel traditum authentice interpretandi soli 
concreditum est vivo et infallibili Ecclesiae magisterio, quod supremam 
auctoritatem in uno nomine Iesu Christi, in eius Ecclesia constituit ». 

Hisce rebus perpensis 1 2 confidimus textum schematis perfectiorem 
atque accurationem evasurum. Dixi. 

In textu scripto tradito: 1 non pauci. 2 videntur. 3 deest. 4 dici­
tur. 5 oeconomia. 6 Quare. 7 deest. 8 (cf. Mt. 28, 2). 9 deest. 
1 0 transeundo. 1 1 minime. 1 2 deest. 

3 

E M . M U S P. D. MICHAEL CARD. BROWNE 

Loquor de nostro schemate, etsi non abscondo me anxietatem sen-
tire quantum ad quaestionem de extensione traditionis, sicuti movetur 
quaestio in relatione quae dicitur minoritatis. 

Sed, loquendo ad nostrum textum} quaedam in par. 2, pag. 6, 
linn. 4-12, non placent. 

In lin. 4, verba « gestis verbisque » deberent poni ordine inverso, 
dicendo: « ver bis gestisque ». Verba enim principatum habent in signi­
ficando. 

In linn. 5-9, fateor verba « ... opera in historia salutis a Deo patrata 
doctrinam et rem verbis significatam manifestent et corroborent, verba 
autem opera proclament », etsi forte defendi possent, absolute loquendo, 
minus clara et aliqualiter involuta esse. Commendo ut simplificentur...2 

In cap. I I , in par. 8 — paginam omisi3 — lin. 14, «De Tradi­
tione » 4 : verbum « crescit » dictum de traditione ...5 non placet. Tradi­
tio enim divina non crescit, sicut ñeque crescit ipsa Sacra Scriptura. 

Doctrina in ea contenta evolvitur, i. e. augetur quoad explicationem, 
non quoad substantiam. 

ítem, lin. 16, non placet ut Traditio dicatur cresci seu evolvi « ex 
intima rerum spiritualium experientia ». Quaeri enim potest6: de qua 
experientia agitur? Proprie enim loquendo experimur, cum singularia 
per sensum cognoscimus. Vox potest quoque transferri ad cognitionem 
intellectualem sicut fit1 in angelis, sed nonnisi cum quadam cautela 
transfertur ad cognitionem intellectualem nostram. Unde consulerem 
ut hic non adhibeatur, vel saltem ut sensus in quo adhibetur explicetur. 

Et istud consilium do, etiam propter historiam non nimis longinquam 
a nobis de tempore Modernistarum [non — nullo modo voló — dico 
quod schema intendit loqui in istum sensum, sed scimus in istis tem­
poribus actum fuisse, motam fuisse quaestionem valde vivam de expe­
rientia, « experientia religiosa », de « experientia religiosi »), unde ne 
in mentem alicuius suspicio veniret nostrum schema loqui cum quadam 
referentia ad istud punctum Encyclicae Pascendi, consulerem ut aliter 
res exprimatur. Et iterum repeto: nullo modo voló insinuare mentem 
schematis esse ut hoc idem loquatur? 

ítem noto quod, in isto loco, nil dicitur de labore theologorum 
quoad evolutionem doctrinae traditionis. Agitur de contemplatione fide-
lium, utique; sed communis contemplatio ftdelium, sine labore theolo­
gorum, ut puto non perveniret ad rectam evolutionem doctrinae Tradi­
tionis. Unde hoc esset inserendum? Dixi. 

In textu scripto tradito: 1 1. 2 2. In par. 5, pag. 7, lin. 26, verba « et in-
ternis Spiritus Sancti auxiliis » superflua videntur post verba « praeveniente et 
adiuvante Dei gratia ». 3. 3 deest. 4 deest. 5 loco « evolvitur ». 
6 deest. 7 deest. 8 deest. 9 Hoc non placet. 

4 
B E A T . M U S P. D. IGNATIUS PETRUS XVI BATANIAN 

Patriarcha Ciliciae Armenorum 

Em.mi Praesides et Moderatores, venerabiles Patres conciliares, 

Constitutio de divina revelatione, quae nobis discutienda proponi­
tur, in sua prima parte, laude digna videtur, propter structuram or-
ganicam, claram expositionem, necnon quaestiones discussas vitandi 
conatum. 

Post sobrium et condensatum prooemium, quo, verbis S. Ioannis, 
ad sublimiora vitae aeternae mysteria contemplanda introducimur, clara 

fit expositio naturae revelationis eiusque obiecti, textibus ex Sacra Scrip­
tura praesertim desumptis. 

Transitus fit deinde ad divinae revelationis transmissionem; et tra­
ditio ac Sacra Scriptura veluti speculum exponuntur et exstant, in quo 
Ecclesia in terris peregrinans contemplatur Deum. 

Consulto vitatur quaestio disputata de fontibus revelationis, dum 
momentum traditionis et Sacrae Scripturae earumque mutuae relationis 
extollitur. 

Hoc depositum verbi Dei, constitutum traditione et Sacra Scriptura 
atque Ecclesiae commissum, integrum ac intactum servatur per ma­
gisterium. 

Ideo óptima est declaratio quae habetur in n. 10, pag. 17, linn. 26-32, 
de connectione inter « Sacram Traditionem, Sacram Scripturam et Ec­
clesiae Magisterium ». 

Liceat mihi quasdam animadversiones faceré circa hanc declara­
tionem: 

1. Connectio inter Sacram Traditionem, Sacram Scripturam et 
Ecclesiae Magisterium debet esse norma fundamentalis in omni labore 
exegetico. 

Finis enim exegeseos est expositio veritatum et factorum in Sacra 
Scriptura afilante Spiritu Sancto consignatorum. Hoc autem fit prae 
oculis habito textu genuino ininterrupta traditione nobis transmisso ac 
interpretato, necnon qua tali a magisterio Ecclesiae recognito. 

2. Firmitas fidei revelationi praebendae, ut tuto tradatur fidelibus 
doctrina a Deo revelata, seriam obligationem imponit exegetis magna 
cum prudentia procedendi, etsi laudandi sint hi strenui operarii, quorum 
« conatus — ut ait Pius XII, sanctae memoriae, in Litteris Encyclicis 
Divino afilante Spiritu — non solum aequo iustoque animo, sed summa 
etiam cum caritate iudicandos esse ceteri omnes Ecclesiae filii memi-
nerint ». 

Sed liceat mihi, infirmo inter Ecclesiae pastores, rogare ut et ipsi 
exegetae meminerint maximam responsabilitatem assumptam; et, in 
verbo Dei interpretando, ad praedictam connectionem inter Sacram Tra­
ditionem, Sacram Scripturam et Ecclesiae Magisterium, semper atten-
dere satagant. 

3. Haec norma nullimode tollit libertatem exegetarum, sed, illos 
continendo intra determinatos limites, contra periculosam audaciam 
praemunit. 

Peropportunum est in mentem habere nuperrima verba Summi Pon-
tificis Pauli VI, feliciter regnantis, qui, feria sexta elapsae hebdomadae, 
sic alloquebatur participantes XVIII Hebdomadae Biblicae: « L'orto-

dossia dottrinale, che la Chiesa raccomanda ed esibisce nelle pericolose 
ed attraenti esplorazioni esegetiche moderne, non preclude lo studio, 
non ofíusca lo sguardo nelle piü ardue e complesse ricerche bibliche, 
ma consente all'esegeta fedele di tutto conoscere e di nulla perderé; 
di conoscere ció che le scienze antiche e nuove ci sanno razionalmente 
offrire in campo scritturale; e di non perderé ció che la sapienza della 
fede sa esservi contenuto ». 

Porro connectio tam commendata inter Sacram Traditionem, Sacram 
Scripturam et Ecclesiae Magisterium in praxi servari non potest nisi 
procedendo in labore exegetico secundum sensum Ecclesiae. 

Ideo humiliter et submisse propono ut in fine n. 10, cap. I I , pag. 17, 
addantur haec vel similia verba: « Cum autem nulla sacrarum littera-
rum interpretatio recta existimanda sit quae cum sensu Ecclesiae non 
concordet, haec Sancta Synodus enixe invitat exegetas et theologos ad 
hanc normam scrupulose sequendam ». 

Simili additione consulitur fini pastorali Concilii: hac enim ratione 
agendi ostenditur ómnibus qua diligentia Ecclesia vult ut fideles ad 
rectam intelligentiam verbi Dei pervenire possint, media adhibendo 
confusionem impediendi in re tanti momenti. 

Consulitur quoque vero oecumenismo. Etenim tum orientales acatho-
lici tum protestantes, qui Sacram Scripturam tamquam locutionem Dei 
ad homines tenent, et consentanei esse volunt cum seipsis, clare vident 
quod Libri Sacri, hac sola ratione agendi Ecclesiae catholicae, fideliter 
conservari et authentice interpretari possunt. Dixi. 

5 

E X C . M U S P. D. CASIMIRUS IOSEPH KOWALSKI 
Episco pus Culmensis 

Venerabiles Patres, 

Schema de divina revelatione nobis, episcopis Poloniae quorum no­
mine loquor, valde placet} 

Revelatio divina certo certius fidem supponit et fide supernaturali 
recipitur, ut credentes in fide crescant, non deficiant, immo corroboren-
tur, uti iusti ex fide vivant et per fidem salventur. 

Sed latius patet voluntas Dei, qui « omnes homines vult salvos fieri 
et ad agnitionem veritatis venire ». Ideo Spiritus Sanctus emittens divi-
nam revelationem in mundum, cum in Vetere Testamento tum in Novo, 
minime praetermisit mentionem de iis, qui verbum Dei non recipiunt, 

immo respuunt. Testes huius divinae paedagogiae et Ieremias ...2 et 
auctor libri Sapientiae in Ve tere 2 et apostoli Petrus ...4 et Paulus ...5, 
Ioannes ...6 et luda in Novo Testamento,1 exsistunt. Hanc methodum 
invenimus etiam in ómnibus Decretis Conciliorum 8 necnon in documen-
tis Magisterii Ecclesiae...9 

Proponendo doctrinam de divina revelatione, schema quod nobis in 
genere — ut dixi10 — valde placet, abstractionem facit ab iis, qui ho-
diernis temporibus divinam veritatem, immo ipsum Deum, negant, con­
traponentes veritati religiosae conceptionem sic dictam « scientificam » 
mundi. Qui fautores atheismi hodie doctrinam materialismi athei inter 
non christianos et christianos, catholicos et non 1 1 catholicos longe et 
late, magna cum audacia11 divulgare student. 

Ideo sollicitudo patiens 1 3 ecclesiarum et pastoralis cura animarum et 
fidelium et infidelium exposcere nobis 1 4 videtur ut in schematis prooe-
mio fiat mentio, et quidem mentio pastoralis,15 de vera atheismi natura. 
Rationes nostrae sunt sequentes 16: 

Ex textibus S. Thomae Aquinatis (e. gr. « Omnia cognoscentia 
cognoscunt implicite Deum in quolibet cognito » — De veritate ..."), 
scimus atheismum esse contradictionem omnis verae cognitionis huma-
nae et omnis cogitationis logicae et ...18 omnis scientiae et vitae scien-
tificae hominis. 

Quae contradictio etiam ex actuali statu investigationum philoso-
phiae et theologiae19 christianae circa Kantismum, agnosticismum et 
modernismum omnino clare sequitur. Nam ens finitum intrinsece con-
tradictorium esset, si de iure rationi humanae Deum non manifestaret 
et Dei existentiam non probaret. Cum vero divina revelatio intellectum 
humanum « in cuius natura est ut rebus conformetur » ...20, necnon scien-
tiam humanam nullo modo tollat, sed immo manuducat et perficiat, ideo 
atheismus censendus est divinae revelationis et rationis humanae eius­
que vitae scientificae negatio et corruptio. 

Sine cognitione Dei homo viator nullo modo finem suum implere 
valet, nempe formalem Dei gloriam. Insuper, ut docet Pius XI in Lit-
teris Encyclicis Quadragesimo anno, « homo sociali natura praeditus in 
his terris collocatur ut in societate et sub auctoritate a Deo ordinata ...21 

vitam ducens omnes suas facultates in laudem et gloriam Creatoris sui 
plene excolat evolvatque » ...22. Quam perfectionem humanae personae 
atheismus impossibilem omnino 2 3 reddit. 

Denique per atheismum inanis evenit omnis contactus veré huma-
nus hominis cum homine, quia haec conversatio humana supponit agni-
tionem in homine illius « sigilli Dei » de quo Psalmista ait: « Signatum 
est super nos lumen vultus Tui, Domine ». 



192 ACTA CONC. VATICANI II - PERIODUS III 

Ratio ultima™ Nihilominus atheismus hodiernus, dialogans cum 
fidelibus, saepe formam fautoris progressus apparentiam liberatoris a 
« superstitionibus » et speciem advocati lucidae sapientiae assumit, arte 
dialéctica multos simplices corde in dubitationem et in25 errorem in-
ducens. 

Quapropter Pauli VI Summi Pon tifiéis, feliciter regnantis,26 qui in 
Litteris Encyclicis Ecclesiam suam mentionem de atheismo ad solatium 
omnium hominum bonae voluntatis, speciatim illorum millionorum qui 
sub potestate atheorum degent21 non praetermisit, vestigia premens et 
caritate pastorali erga credentes et non credentes flagrans, Sancta Syno­
dus in prooemio nostri schematis mentionem de vera atheismi natura 
humili nostro iudicio minime omitiere potest. Quae pastoralis exhortatio 
his verbis exprimí potest: « Patres Conciliares in atheismo humanae ra-
tionis, scientiae et dignitatis personae negationem agnoscentes, omnes 
fideles ab hoc mortifero veneno animarum longe abesse cupiunt. Divi­
nam vero revelationem ómnibus fratribus etiam non credentibus pro-
pinquissimam et acceptatissimam fore desiderant, memores verborum 
Sancti Evangelii: " Qui crediderit ...28 salvus erit, qui vero non credi-
derit condemnabitur " . . . ».2 9 

Conclusión Talis enuntiatio Concilii Vaticani I I hodie a plurimis 
hominibus bonae voluntatis veré et sincere 3 1 exspectatur. Ideo eius rea-
lisatio, secundum nostrum humile iudicium?2 grave debitum morale et 
pastorale Concilii erga humanitatem contemporaneam constituit. Quae 
declaratio sine dubio ab ómnibus fidelibus ad fidei corroborationem 
summa cum gratitudine et magno cum plausu excipietur. Hominibus 
non credentibus certo certius viam ad fidem salvificam applanare va­
let ...33. Dixi. Gratias. 

In textu scripto tradito: 1 deest. 2 Cf. Sermo de apostasia populi Ier. 
2, 1-19; praesertim w . 2, 10-13; 2, 19. 3 Sap. 13, 1-9. 4 1 Pt. 2, 7-8; 
4, 17-18. 5 Rom. 1, 18-23; 2, 8; Eph. 2, 11-12; 2 Tim. 2, 14-19. 6 lo. 
3, 36; 8, 43-47. 7 Iud. 3-4; 15-18. 8 Conciliis. 9 (cf. DENZ., pas­
sim). 1 0 deest. 1 1 christianos acatholicos et etiam. 1 2 deest. 1 3 deest. 
1 4 deest. 1 5 deest. 1 6 deest. 1 7 q. 22, a. 2, ad 1. Cf. In Psalm. 22, 23 ; 
Summ. Theol. I , q. 2, a. 1, ad 1; In Boethium de Trinitate I , art. 3, ad 4. 
1 8 per consequens. 1 9 deest. 2 0 (De veritate, 1, 9) . 2 1 (cf. Rom. 
13, 1). 2 2 (DENZ. 2266). 2 3 deest. 2 4 deest. 2 5 deest. 2 6 deest. 

2 7 deest. 2 8 et baptizatus fuerit. 2 9 (Me. 16, 16). 3 0 deest. 3 1 deest. 
3 2 deest. 3 3 Nomine episcoporum polonorum Romae degentium. 



CONGREGATIO GENERALIS XCII 193 

6 

E X C . M U S P. D. VICTORIUS M. COSTANTINI 
Episcopus Suessanus 

Em.mi Praesides et Moderatores, venerabiles Patres, omnes ad-
stantes cañssimi, 

Textus emendatus de divina revelatione per se, placet. Dum enim 
quae omnino certa de re summatim exponuntur et recta principia ad 
studium profundius et largius 1 S. Scripturae augendum et fovendum 
proferuntur, plurima vitantur quae difficultates gignere possent. 

Tamen, si integrum schema consideretur, videtur non sufficienter 
agere de divina traditione, quamvis de eadem integrum novum nume-
rum insertum invenimus. Necessarium enim ad pastorales exigentias 
parí gradu censemus studium Sacrae Scripturae et Sacrae Traditionis 
prosequendum esse. Valde enim conferí doctrinae ac viíae chrislianae 
profectum etiam studium Sanctorum Patrum necnon Scriptorum Eccle-
siasticorum, item et studium documentorum magisterii ecclesiastici, li-
turgicarum rerum, archeologiae christianae aliorumque testimoniorum 
traditionis. 

Liceat nunc quasdam animadversiones proferre: 
In cap. I, pag. 5, lin. 22 ...2. Legitur: « Deus invisibilis ... homines 

tamquam amicos alloquitur etc.3 », et postea dicitur4: « cum Patre 
et Filio, et Spiritu Sancto invitet et admittat ». Textus evidenter emen-
dandus est; et hoc iam dixit em.mus card. Dópfner.5 

Eadem adnotatio fieri potest in n. 3, pag. 6, linn. 25 ss.; sufficit 
tamen poneré formam quam schema iam adhibet in cap. IV, pag. 33, 
n. 14, lin. 8 ...6. ' . 

Animadversiones in cap. I I , pag. 15, lin. 11. 1. Ubi dicitur... 
« Evangelium etc. ... tamquam fontem omnis et salutaris veritatis », 
melius diceretur: « tamquam fontem omnis salutaris veritatis »: omit-
titur scil. coniunctio « et » ...7. 

2. Insuper in eodem loco melius conceptus exprimi debent cum 
dicitur: « manda tum dedit apostolis et Evangelium quod promissum 
ante per prophetas Ipse adimplevit, etc. ... »; attamen per prophetas 
primo et per se non Evangelium promissum est, sed Christus qui mit-
tendus erat ad pauperes evangelizandos, etc. ... 

3. Pariter de apostolis non bene sonat pericopes in lin. 15, eiusdem 
n. 7: « Ab apostolis, qui in praedicatione orali, exemplis et institutio-
nibus ea tradiderunt, etc. ... »; forsan clarius res hoc modo proponi 

13 

potest: « . . . tum ab apostolis, qui una cum orali praedicatione, exem-
plis docuerunt et institutionibus ea tradiderunt, quae sive ex ore etc. ... ». 

4. In lin. 19, eiusdem numeri et paginae — scil. pag. 15 — non 
videntur probanda verba: « tum ab ipsis (apostolis) virisquc apostoli-
cis »; verum est dúo tantum Evangelia ab apostolis conscripta; at non 
infrequenter usus invaluit per verbum: « apostoli » etiam evangelistas 
comprehendi. Ceterum, claritatis causa, et ad quamlibet equivocationem 
pellendam sufficit scribere, e. g.s: « .. ab ipsis apostolis et ab evangeli-
stis », vel: « et a Luca et Marco, etc. ... ». 

5. In n. 8, pag. 16, lin. 2, post verba: « Itaque praedicatio apo­
stólica quae in inspiratis libris speciali modo exprimitur ... », oppor-
tune inserenda est partícula « postea », ut dicatur: « Itaque praedicatio 
apostólica, quae postea, in inspiratis libris etc. ... ». 

Ratio: Momentum sacrae praedicationis et catechesis, quae Ecclesiae 
initia distinxit et signavit, evidentius affirmaretur ...9. 

6. In eodem n. 8, lin. 16: verba: « tum ex intima spiritualium re­
rum experientia », videntur aequivocationem parere, et una cum prae-
cedenti periodo (linn. 13-15), legentibus impressionem daré possunt 
quod traditionis cognitio magis manifestetur ex subiectivis criteriis, 
quam ex documentis Patrum et monumentorum. Valde enim interest 
de obiectis fontibus sacrae traditionis fusiorem mentionem faceré etiam 
ad momentum oecumenicum sustinendum, ne quídam censeant Ecclesiam 
traditionem sine evidentissimo fundamento recipere vel tenere. 

7. In eadem pag. 17, n. 10. Verba et conceptus probanda sunt; 
forma vero dictionis nimis involuta est, et magis perspicua reddi debet. 

Ultimo.™ In lin. 30 eiusdem n. 10, pag. 17, ubi legitur: « Patet 
igitur s. traditionem, S. Scripturam et Ecclesiae magisterium, ... ita inter 
se connecti, etc. ... ut unum sine aliis non consistat ». Verbum « con-
sistat », nota explicativa non obstante, non recte videtur conceptus 
exprimere. Unum et altera: Evangelium scil. et sacra traditio, nequeunt 
recte interpretan sine magisterio Ecclesiae, quod proinde non solum 
est validissimum instrumentum ut veritates et sánete serventur et 
recte intelligantur, sed quamvis in ipsis eiusdem existentia magisterii 
probetur, vicissim, quoad fidem, eisdem validum fundamentum credi-
bilitatis pro hominibus, Spiritu Sancto adsistente, constituit. Dixi. 

In textu scripto tradito: 1 profundiore et largiore. 2 et pag. 6, linn. 1 ss. 
3 et cum eis conversatur, ut eos ad societatem. 4 deest. 5 ita ut dicatur, 
e. g. « Deus homines alloquitur... ut eos ad suam societatem, scil. Patris etc. ... 
invitet et admittat ». 6 « ... ita se... tanquam unicum Deum. etc. ». 7 quia 
Evangelium non est fons omnis veritatis, sed salutaris veritatis. 8 deest. 
9 (Nam... per stultitiam praedicationis, ut ait S. Paulus, etc.). 1 0 8. 

7 

E X C . M U S P. D. LAURENTIUS JÁGER 
Archiepiscopus Paderbornensis 

Venerabiles Fratres conciliares, 

Schema de divina revelatione in genere valde placet, quia verum 
progressum doctrinalem in hac materia praebet. Fideliter prosequitur 
cap. I I constitutionis de fide catholica Concilii Vaticani I, quod feliciter 
complet profectu scientiae et intelligentiae. 

Plene adhaereo illis, quae heri ab em.mo card. Dópfner dicta sunt, 
praesertim de ipsius traditionis pleniore conceptu. Velim nunc solum-
modo quasdam additiones Patribus deliberandas proponere. 

1. In cap. I, n. 2, pag. 6, lin. 3, post verbum « admittat », sequen-
tia verba inserantur: « Revelatio ergo quoddam colloquium est, quod 
Deus Pater per Iesum Christum in Spiritu Sancto aperuit atque per 
aetates et témpora instituit, quo salutis colloquio Verbum Dei sive per 
Incarnationem sive in Evangelio nobis arcana Dei aperuit nosque ad 
amoris societatem invitat ». 

Ratio. Hic revelationis aspectus clare enuntiatur in Encyclica Pauli VI 
Summi Pontificis Ecclesiam suam, unde haec verba fere ad litteram 
sunt desumpta 

2. In eodem cap. I, n. 2, pag. 6, post lin. 14, addatur textus illu-
strans relationem inter revelationem et historiam salutis, quae relatio 
in schemate nimis breviter significatur. 

Ratio. Haec « historicitas » revelationis hodie magni momenti est 
in dialogo tam intra quam extra Ecclesiam. Nam revelatio non fit extra 
tempus historiae et non tempore mythico, sed per revelationem Deus 
intervenit in ipsa historia humana et quidem certo tempore, ut scrip­
turae testantur et Orígenes contra Celsum acriter defendit ...2. Huius 
historiae salutis culmen est incarnatio Verbi Divini. Qua in re notan-
dum est revelationem tam eventibus historiéis quam verbis perfici, ita 
ut revelatio insimul sit historia et doctrina. 

Textum propositum et examinandum in scriptis adiungo. 
3. In n. 4, pag. 7, post lin. 10, addatur sententia declarans Chri­

stum insimul esse Deum revelantem et Deum ipsum revelatum, et hoc 
confirmetur testimonio S. Ignatii Antiocheni. 

Textum deliberandum trado in scriptis. 
4. Pag. 7, in n. 5, post lin. 31, pars brevis inseratur declarans, quo-

modo interior actio gratiae prosequitur exteriorem praedicationem evan-
gelii, ita ut missio Christi compleatur missione Spiritus Sancti. 

Textum in scriptis adiicio. 
5. In pag. 7, post lin. 17, adiungatur phrasis quae demonstrat 

revelationem factum esse historicum completum et tamen in Ecclesia 
semper praesentem et actuosam. 

Textum examinandum adiicio. 
6. Pag. 16, lin. 16, dicitur quod traditio viva crescit « ex intima 

spiritualium rerum experientia ». Ad rectam huius dicti intelligentiam 
confirmandam, possit in nota adiuncta provocan ad doctrinam S. Tho-
mae Aquinatis « de dono Sapientiae » (S. Th. II-II, q. 45, a. 2). Ita 
etiam voto em.mi card. Ruffini, et quodammodo etiam optionihus em.mi 
card. Browne, hac in re plene satisfieret* Dixi. 

In textu scripto tradito: 1 (Cf. Ene. Ecclesiam suam in L'Osservatore Ro­
mano, die 10-11 augusti 1964, p. 2, col. 2) . 2 (Origines, Contra Celsum, 
I I , 55). 3 deest. 

Emendationes additae: 
Textus, si placet, in n. 2, pag. 6, post lin. 14 inserendus: « Revelatio Vete­

ris et Novi Testamenti progressu ergo histórico completur, nam Deus transcen-
dens omnem creaturam libera sua volúntate intervenit per aetates et témpora in 
eventibus historicis usque dum adduxerit illam beatam temporum plenitudinem, 
qua Verbum incarnatum veniens in hunc mundum historiam salutis perfecerit 
totamque humani generis historiam consecraverit. Per hanc salutis oeconomiam 
variae illae Dei interventiones progressu temporum coniunctae in unum conve-
niunt consilium salutare, quem manifestant prophetae, per quos loquitur Spiritus 
Sanctus, ut vero sermone illos eventus historiae interpretentur. " Quia non facit 
Deus verbum, nisi revelaverit secretum suum ad servos suos prophetas " (Am. 
3, 7). Ita et Christus crucis et resurrectionis mysteria verbis suis manifestavit. 
Ideo Dei revelatio ad nos pervenit tam factis historicis verbis propheticis illu-
stratis quam etiam sermonibus doctrinam salutarem annuntiantibus, ut v. g. in 
Libris Sapientialibus vel in orationibus Domini post ultimam coenam ». 

Dúo erga observanda et distinguenda: 
a) non sufficit eventus historicus nec eius perceptio sola ad constituendum 

revelationem, sed adiungi debet interpretatio prophetica, quae finem a Deo voli-
tum et sensum et intentionem divinam manifestat. Cf. S. Th. II-II, q. 173, art. 2; 

b) adsunt etiam revelationes, ubi sermo vel verba doctrinam proferentia 
prae factis historicis omnino primatum habent. 

In n. 4, pag. 7, post lin. 10 addantur verba: « Christus ergo est ipse Deus 
revelans, quem nos audire debemus {Mt. 17, 5; 11, 27) et insimul ipse est Deus 
revelatus, imago Dei invisibilis (Col. 1, 15; 2 Cor. 4, 4) , splendor gloriae et figura 
substantiae eius (Hebr. 1, 3). Ideo Christus est via, qua Deus unus et trinus 
semetipsum plene revelavit et a nobis fide cognoscitur. Quare S. Ignatius Antio-
chenus afErmat, Iesum Christum esse cognitionem Dei (Eph. 17, 2) , «quia 
unus est Deus omnipotens, qui manifestavit seipsum per Iesum Christum 
Filium suum, qui est Verbum ipsius » (Magn. 8, 2). 

In eadem pag. 7 et in eodem n. 4, post lin. 17, possit adiungi: « Revelatio 

enim quamvis iam in Christo completa et finita, tamen remanet viva fons veritatis 
attingens omnes generationes, quas efficaciter appellat ad oboedientiam fidei. Hoc 
sensu intelliguntur sacrae Liturgiae efíata: " Hodie Christus natus est " vel " Qui 
pridie quam pro nostra omniumque salute pateretur, hoc est hodie... ". Et quam­
vis evangelium iam implevit scripturas et Ecclesia praedicat definitivum salutis 
nuntium, tamen ultimus revelationis actus adhuc expectatur in adventu glorioso 
Domini. Hac spe Sponsa Ecclesia Sponso redeunti eiusque gloriosae manifesta-
tioni sub fidei velamine adhuc absconditae ardenti desiderio praestolatur ». 

Textus, si placet, pag. 7 in n. 5, post lin. 31, inserendus: « Interior Spiritus 
Sancti illuminatio et inspiratio ergo cor nostrum aperit ut intendamus evangelio 
a Christo et Apostolis annuntiato et ab Ecclesia praedicato (cf. Act. 16, 14), et 
ita missio Christi revelantis completur missione Spiritus interius trahentis. Qui 
Spiritus gratiae libere respondet Deique partes credendo sequitur, obviam datur 
Deo ipso, qui prior nos dilexit (1 lo. 4, 19), et in colloquium divinum fiduciae 
plenum peramanter assumitur.1 Cum autem homo hanc Spiritus inspirationem et 
abiicere possit,2 per verbum Dei praedicatum iudicium fit mundi {lo. 12, 48) 
et salus hominis in apertum discrimen deducitur ». 

8 
E X C . M U S P. D. FÉLIX ROMERO MENJIBAR 

Episcopus Giennensis 

Venerabiles Patres, 

In cap. I huius schematis,1 quod sincero plausu et omni laude dignum 
est, tria complenda putamus, quae textum maiori adhuc perfectione, 
humili meo iudicio, ditare possunt. Scil.2: 

1. In pag. 6, lin. 25, sub n. 3 (De evangelicae revelationis praepa-
ratione), munus Moysis non sufflcienter effertur et in eodem plano sta-
tui videtur ac munus reliquorum prophetarum, simulque de revelatione 
sinaitica prorsus silentium habetur. Theologia autem biblica hodierna 
mérito Moysis munus ac praesertim momentum liberationis populi electi 
ab Aegypti servitute et revelationem sinaiticam sicut centrum totius Ve­
teris Testamenti considerat. Inde: 

Postulatur: ut in hoc loco, brevi quidem sed explicito modo, ratio 
habeatur horum factorum, quae historiae salutis Veteris Testamenti 
velut apicem constituunt, videlicet: 

a) Liberatio ab Aegypti servitute, quod factum cum Novi Testa­
menti Paschate tam intime est connexum. 

1 Cf. Ene. Litteras Ecclesiam suam, in: L'Osservatore Romano, die 10-11 augu-
sti 1964, p. 2, col. 2. 

2 Conc. Trid., sess VI , cap. 5, DENZ. 797. 

b) Constitutio Novi Populi et donado Legis in Sinai. Foedus nam-
que sinaiticum tum ratione revelationis divinae ibi peractae, tum ex 
sua ad Novum Foedus relatione, omnino afferendum videtur, cum aga-
tur de evangelicae revelationis praeparatione. 

c) Ingressus denique Populi in terram promissam, quae est velut 
meta peregrinationis totius historiae patriarchalis et theatrum salutis in 
Christo peractae. 

Quodsi textus de his non taceat et munus revelationis sub Moyse 
factae ita in ampliore luce ponatur, iam munus reliquorum propheta-
rum ut foederis custodum melius concipi potest. 

2. In pag. 6, linn. 35-40, sub n. 4, in paragrapho « De Christo 
revelationis consummatore », in synthesi facta Prologi Evangelii Ioan­
nis omissum est praecipuum elementum et velut climax totius Prologi, 
factum Incarnationis scil., quod nonnisi insufficienti modo introductum 
diceretur per verba « Misit enim Filium suum... ». Exinde3: 

Postulatur: ut in textu ratio habeatur facti Incarnationis, quod du-
plici in loco fieri potest: 

a) vel ante verba « . . . inter homines habitaret », ita ut textus 
sic decurreret: « . . . qui omnes homines illuminat ut, caro factus, inter 
homines habitaret... », 

b) vel ante verba « homo ad homines », quo in casu sic textus 
haberetur: « Iesus Christus ergo, Verbum caro factum, homo ad ho­
mines etc. ... ». Hac additione expressio « homo ad homines » magis 
praecisa redderetur. 

3. Denique in pag. 7, linn. 8-10, sub eodem n. 4 et sub eadem 
paragrapho? obiectum seu contentum revelationis in Christo peractae 
sic proponitur: « Deum nempe nobiscum esse, ad homines ex peccati 
mortisque tenebris liberandos eosque in aeternam vitam resuscitandos ». 
Quae verba, iuxta explicata in relatione ad hunc numerum, pag. 12, di-
cuntur desumpta ex animadversione 458, sub serie E,5 ut revelationis 
contentum summis lineis adumbretur. Sed textus omnino a suo propo­
sito deficere videtur. Suggerit enim tantum quamdam praesentiam seu 
assistentiam salvificam Dei, virtutem tamen revelationis caritatis Dei 
in redemptione per mortem et resurrectionem Filii, quibus illa prae-
sentia et assistentia de facto in nobis realizata est, non in iusta luce 
ponit. Unde: 

Postulatur: ut hoc in loco mentio fiat de facto redemptionis, quod 
revelationis eximiae caritatis divinae in mundum est summum momen­
tum. Sic etiam mors et resurrectio Christi, quae in enumeratione prae-
cedente solummodo per verbum « praesertim » efferuntur, melius ap-

parerent ut elementum supremum revelationis Dei in Christo « qui 
— secundum Primam ad Corinthios 6 — factus est nobis sapientia a 
Deo, et iustitia, et sanctificatio, et redemptio » ...7. Dixi. 

Venerabiles Patres, 
Capp. I et II huius schematis in genere valde placent. Haec mea 

interventio respicit n. 2 cap. I, in pag. 5: «De revelationis natura et 
obiecto ». 

Nemo est qui non videt necessitatem, hoc tempore, praesentandi 
notionem completam et clarissimam Divinae Revelationis. Ipsa evolu-
tio textus quem ante nos habemus, cuique tam muí ti Patres vires suas 
attulerunt, conscientiam manifestat de necessitate praesentandi notio­
nem ampliorem et magis praecisam quam illa quae invenitur in manua-
libus theologicis et in textu prioris schematis. Notio desideratur, quae 
studiis de Sacra Scriptura et de sacra theologia congruit, necnon neces-
sitatibus hodiernis respondit. 

Sicut notatum est herí ab em.mo card. Dopfner, in textu nostro 
pars auctoris humani nimis negligitur. 

Textus emendatus cap. I, n. 2, de lin. 15, pag. 5, usque ad lin. 14 
pag. 6, clarus atque perspicax est. Hoc autem defectu, mihi videtur, 
laborat: non satis explicite exprimit id quod perficitur a subiecto reve­
lationis, i. e. a mente humana, quae revelationem a Deo recipit et inter-
pretatur et populo Dei transmittit. Ergo non exprimit cur revelatio, a 
Deo data, talibus et talibus praecisis verbis enunciata est; cur hanc 
formam peculiarem et specificam induit. Haec vero quaestio menti ho­
minis moderni máxime interest. 

Quapropter emendationem propono: immediate post vocabulum 
« admittat », quod invenitur in lin. 3 pag. 6, haec verba in textu addan-
tur, nempe « Revelatio itaque supernaturalis veré est communicatio 
ex parte Dei cum hominibus qua Deus seipsum manifestat. Haec com­
municatio, sensu activo et, quidem, dynamico, merite dicitur locutio 
Dei, non autem necessarie tamquam dictio formalis ex parte Dei sed 
potius actio Dei salvifica erga homines una cum electione divina et mo-

4 (De 
7 (1 Cor. 

Archiepiscopus Baltimorensis 

tione testium, qui magnalia Dei, divino afilante spiritu, percipientes, 
earundem interpretationem in contextu histórico populi Dei proferunt 
et verbis humanis transmittunt. Veteris Testamenti testes sunt, impri­
mís, patriarchae et prophetae; in Novo Testamento testimonium prae-
stantissimum Christus ipse perhibet, et post eum apostoli ab eo vocati. 
Revelatio autem sensu passivo et statico habetur ut illa interpretatio 
testium, spiritu Dei facta, ex qua oriuntur doctrinae et veritates sic 
dictae revelatae ». Deinde procedat textus emendatus a verbis in lin. 3 
pag. 6: « Haec revelationis oeconomia etc. ... ». 

Ad mentem emendationis. Haec quae proponitur emendatio ambas 
partes processus revelationis praesefert, i. e. actio Dei seu magnalia Dei 
(quae quidem categoriam ampliorem quam propositionem doctrinalem 
consistunt1), atque perceptio et experientia horum magnalium Dei eo­
rumque interpretatio. Quae, vero, interpretatio minime est interpretatio 
et experientia subiectiva Modernismi, quia Spiritus Dei subiectum re­
velationis actualiter movet ad percipiendum et interpretandum, et quia 
interpretatio cognitiva realiter dependet a gestis veris, obiectivis, quae 
in historia — praesertim in historia populi a Deo electi — perfecta sunt; 
quae quidem gesta Dei intimam realitatem revelant. 

Rationes emendationis. 1. Ratio theologica. Tractatio de revelatione 
divina in multis manualibus theologicis indicare videtur revelationem 
divinam perfici per verba proprie dicta, i. e. per formalem locutionem 
— quod quidem, sensu exclusivo, minime congruit cum modo commu-
nicationis sive humanae sive divinae. Communicatio scientiae persona-
lis, ceteris vitae experientiis exclusis, et solis verbis adhibitis, fere num-
quam perficitur, ñeque certissime communicatio inter Deum et homines 
sic peragitur. Communicationi humanae, certe, verba adsunt et per 
verba communicatio ordinarie perficitur, sed verba ex cogitatione et 
reflexione super experientiam fere semper oriuntur. In processu reve­
lationis, certissime, verba adsunt; sed verba ex reflexione vel cogitatione 
super experientiam, veram et obiectivam, « praereflexivam » orta. Sic 
revelatio est actio ex parte Dei et interpretatio sub influxu Divini Spi­
ritus ex parte subiecti. 

2 . Ratio pastoralis. Ex hac ampliore revelationis notione homines 
partem humanam melius comprehendere possunt, et inter verba humana 
veritatem, verbis humanis vestitam, invenire. 

Ratio oecumenica et aliae rationes submittuntur secretario gene-
rali, scriptis! Dixi. Gratias. 

In textu scripto tradito: 1 deest. 2 constituunt. 3 Ratio oecumenica. 
Contra conceptum unilateralem revelationis tamquam solas doctrinas seu proposi-

tiones credencias vel tanquam locutionem Dei qui scientiam hominibus commu-
nicat, acatholici aliqui alium conceptum etiam unilateralem perfecerunt qui con-
ceptus revelationem intelligit tanquam gesta Dei sola, i. e. actus salvificos ex 
quo homo, vi sibi propria, veritatem cognoscit. Haec autem notio, inquantum 
parte essentiali déficit, falsa est. Emendatio proposita dat conceptum qui debet 
approbationem fratrum seiunctorum mereri et concordiam de vero conceptu reve­
lationis fovere. 

10 

E X C . M U S P. D . ANTONIUS GREGORIUS VUCCINO 

Archiepiscopus tit. Aprensis 

Venerabiles Patres, 

Cum haec Sacrosancta Synodus inter alia sibi proposuit motum 
oecumenicum promoveré, ut possibilis evadat dialogus cum illis chri­
stianis cum quibus optabilis plena communio non habetur, in particu-
lari vero cum Reformationis sequacibus qui fidem solae Scripturae pro-
fitentur, ad nos pertinet divinae revelationis materiam sapienter expo-
nere ut certe et clare appareat ómnibus nexus internus et, ut ita dicam, 
ontologicus inter traditionem et Scripturam. Ad optime autem illum 
apparatum instituendum mihi videtur opportunum expositionem sicuti 
habet in schemate de quo disceptatur vel1 modérate componere cum 
eis quae ab Ecclesiis orientalibus profitentur, vel saltem notabiliter 
memoriam 2 eorum faceré quae breviter sic habent. 

Verbo « Traditio » alicuius doni transmissio intelligitur, actio scil. 
donatoris simulque ipsum donum. « Omne autem donum optimum et 
omne donum perfectum desursum est a Patre luminum » ...3. Traditio 
ergo christiana iuxta typum trinitarium intelligenda sit. Iamvero, Pater 
Filium suum generando seipsum ipsi revelat iuxta illud: « Ego dixi ...4: 
Filius meus es tu; ego hodie genui te ». Ambo autem, Pater et Filius 
in ipsa ineffabili spiratione Spiritui Sancto seipsos communicantur et 
revelant. Eadem via sequenda erit in oeconomia salutis quae per modum 
revelationis, ratione histórica secundum duplicem mensuram temporis 
et spatii, ita ut fíat « insitum verbum » in corde hominis « quod potest 
salvare » illum, iuxta dictum apostoli S. Iacobi ...5. Hoc autem accidit 
ubi Pater Filium suum misit in mundum et hominibus tradidit illum, 
cooperante Spiritu Sancto, in ipso actu Incarnationis, quando introduxit 
« primogenitum in orbem terrae » ...6. 

Filius vero, qui « in terris visus est et cum hominibus conversatus 
est » ...7, seipsum discipulis revelando et manifestando ipsum Patrem 

revelavit, cum Pater et Filius unum sint. Priusquam autem cáelos ascen-
deret discipulis suis Spiritum Sanctum promisit, ut fierent testes sui 
genuini, testes scil. mysterii Christi in quo universalitas divinae revela­
tionis continetur. Propterea S. Athanasius profitetur identitatem inter 
revelationem divinam et traditionem apostolicam cum dicit: « Traditio, 
doctrina et fides primitus a Domino Ecclesiae catholicae traditae, ab 
apostolis praedicatae et a Patribus custoditae fuerunt ». Ideo, certum 
est traditionem Christi vitam et verba amplecti, quae ab apostolis tra-
dita deinde verbo scripto credita fuerunt, in Ecclesia interpretan tur 
sine ulla interruptione. 

Iamvero ab initio, Ecclesia praedicationis catecheticae suae unicum 
fontem habuit, videlicet conscientiam suam Spiritu Sancto efformatam 
et manuductam secundum verba Domini ab apostólos: « Cum venerit 
Spiritus docebit vos omnem veritatem » ...8. Unde clare patet Ecclesiam 
ab initio communionem viventem et florentem fuisse, seorsum ab omni 
traditione scripta. Ubi vero traditio Ecclesiae verbo scripto credita fuit, 
nihil aliud in illo documento exprimebatur quam ipsa traditio apostólica, 
itaque fides Scripturae praebebatur, quia in ea traditio elucebat. Unde 
S. Augustinus potuit dicere: « Credo Evangelio quia credo Ecclesiae ». 

Denique in symbolo fidei Ecclesia profitetur seipsam unam, sanctam, 
catholicam et apostolicam. Quomodo hodierna Ecclesia sese apostolicam 
potest profiteri, nisi quia in ea indefectibiliter et fideliter, Spiritu Sancto 
auxiliante, universalitas apostolici kerygmatis, videlicet traditio, scripta 
vel non scripta, custoditur, infallibiliter interpretatur et Domino iu-
bente praedicatur? 

Denique9 dixit quidam peritissimus sectator Reformationis Eccle­
siam hodiernam quamdam mediam periodum transiré, quia etsi myste­
rium Christi effectum suum habuisset, attamen effectum suum plenum 
nisi in saeculis venturis. habebit. « Etenim Ecclesia hodierna, fundata 
super apostólos, incapax est apostólos efficere ». A. v., traditio apostólica 
interruptionem transitoriam passa est. Sed si hoc verum esset, Ecclesia 
hodierna false profiteretur seipsam apostolicam, quod repugnat, nam 
Dominus dixit apostolis suis: « Ego rogabo Patrem et alium Paraclitum 
dabit vobis, Spiritum veritatis, (qui) apud vos manebit et in vobis 
eri t» . . . 1 0 . 

Ideo solé clarius patet inter traditionem non scriptam et traditionem 
scriptam, scil. Scripturam sacram, nexum internum et ontologicum exi-
stere, quia ambo afilante Spiritu Sancto initium habuerunt et in finem 
saeculorum ab eo indefectibiliter in Ecclesia apostólica manebunt. 

Conciusio: humiliter proponitur ut argumentum schematis, tam pe-

rite et perspicue tractatum a Commissione,11 cum argumento orientalis 
Ecclesiae magis trinitario et12 pneumático componatur. Dixi. 

In textu scripto tradito: 1 deest. 2 deest. 3 (Iac. 1, 17). 4 hodie. 
5 (Iac. 1, 21). 6 (Hebr. 1, 6). 7 (Bar. 3, 38). 8 (lo. 16, 13). 9 deest. 
1 0 (Jo. 14, 17). 1 1 deest. 1 2 trinitario et magis pneumático. 

11 

E X C . M U S P. D. IOSEPH M. REUSS 
Episcopus tit. Sinopenus, aux. Moguntinus 

Venerabiles Paires, 

Verbum petivi ad loquendum de actus fidei descriptione, quae in 
schemate proposito non sufficiens esse videtur Negligitur nempe in 
schemate proposito índoles personalis actus fidei tamquam actus totius 
hominis respondentis Deo revelanti, quam indolem Sacra Scriptura docet. 

Cum autem essentialia huius rei iam em.mus card. Ddpfner in suis 
animadversionibus heri protulerit,2 ceteris verbis renuntio et solummodo 
enixe peto ne haec res maximi momenti negligatur ...3. Dixi. 

In textu scripto tradito: 1 (cf. pag. 7, n. 5, linn. 21-23). 2 quae maximi 
momenti est, iam in adnotationibus em.mi card. Dbpfner contenta sint. 3 Emen-
dationem quam 24-9-1964 proposui, retracto et subscribo emendationi corre-
spondenti em.mi card. Dopfner. 

12 

E X C . M U S P. D. HENRICUS ROMULUS COMPAGNONE 
Episcopus Anagninus 

Venerabiles Patres, 

Circa capp. I et I I schematis de divina revelatione sequentia prae­
sertim mihi animadvertenda occurrunt: 

1. Si praescindatur a salebrosa quaestione de qua infra, materia 
placet quoad substantiam. Placet praesertim quod dicatur divinam reve­
lationem fieri non solum verbis enunciantibus veritates circa Deum et 
circa hominem ad Deum relatum, sed etiam factis et praesertim ipsa 
Christi persona. Sic complete, ut puto, significatur multiformis mani­
festado Dei ad homines et sensus « evangelii » seu boni nuntii quem 
christiana religio hominibus praedicat. 

2. Quantum ad loquendi modum, non placet imprimís prooe­
mium, quod post viginti saecula christianae praedicationis et magisterii 
Ecclesiae sive ordinarii sive extraordinarii peccare videtur quadam prae-
sumptione. 

Displicet etiam in toto schemate modus dicendi nimis complexus, 
qui claritati et solemni eloquii simplicitati non favet. 

Equidem no tum est quam arduum sit commissionum munus, quae 
pro posse inserere debent in textum permultas suggestiones quae a Pa­
tribus conciliaribus veniunt. Praeterea laudandus est abundans usus 
textuum Sacrae Scripturae. 

Attamen exinde resultat eloquium nimis complexum, in quo prae­
terea non raro fit transitus molestus et non necessarius ab una re ad 
aliam. 

Peto igitur ut, labore ceteroquin non excessivo, periodi in simpli-
ciorem formam redigantur. 

Transmuto quaedam circa usum citationum Sacrae Scripturae, et 
transeo ad quartum punctum} 

4. In n. 8, quandam lacunam persentio quam potius redactioni 
tribuendam esse puto quam doctrinae. 

Iam in constitutione de Ecclesia, in fine n. 25, declaratum est magi­
sterium ecclesiasticum novam publicam revelationem tanquam ad di-
vinum fidei depositum pertinentem non accipere. 

Similis affirmatio habetur in praesenti schemate in fine n. 4. 
In hoc n. 8 autem, locus proprius erat indicandi quasi instans in 

quo cessat fidei depositi constructio et incipit eius custoditio. Oportebat 
scil. clare enunciare distinctionem inter munus constitutivum depositi 
tradendi quod apostolis reservatur, et munus fideliter custodiendi et ex-
ponendi quod Ecclesiae committitur. 

Haec distinctio in textu quidem apparet. Siquidem Ecclesia dicitur 
perpetuare et cunctis generationibus transmittere omne illud quod ipsa 
est, omne quod habet, omne quod credit. 

Sed cum agatur de re tanti momenti ad definiendam ipsam essentiam 
magisterii Ecclesiae illa distinctio munerum deberet fortius et expres-
sis verbis affirmari. 

Hoc in textu fieri posset, si non placet nova enunciatio, etiam hac 
brevissima additione: in pag. 16, lin. 10, post verba « sicque Eccle­
sia », addatur: « depositum illud fideliter custodiens nullamque novam 
revelationem ei addens, in sua doctrina etc. ... ». 

Integra periodus ita legeretur: « Quod vero ab apostolis traditum 
est ea omnia complectitur quae ad populi Dei vitam sánete ducendam 
fidemque augendam conferunt, sicque Ecclesia, depositum illud fideliter 

custodiens nullamque novam revelationem ei addens, in sua doctrina, 
vita et cultu omne illud perpetuat cunctisque generationibus transmit-
tit quod ipsa est, omne quod habet, omne quod credit ». 

Alia lacuna habetur evidenter, ut mihi videtur, in linn. 14-16 ...2 

ubi deest illa quae est praecipua causa evolutionis intelligentiae tradi­
tionis, scil. magisterium authenticum Ecclesiae. 

5. De illa hucusque unanimi doctrina, quae tamen iam ut sale-
brosa quaestio proponitur, circa latitudinem Divinae Traditionis cum 
Sacra Scriptura comparatae, postquam audivimus in aula duplicem re­
lationem, maioritatis et minoritatis, nescio quamnam practicam utili-
tatem habitura sit protracta disceptatio de hac re. 

Mihi videtur nullum dubium subesse posse quod haec propositio 
— « Divina Traditio latius patet quam Sacra Scriptura » — in hac sua 
simplici enunciatione omnino firmissima sit et ex ipso schematis textu 
eruatur. Iam enim in textu habetur, et maioritatis relator hoc notavit, 
per traditionem ipsas Sacras Litteras absoluta certitudine Ecclesiae in-
notescere. Ideoque saltem propter istam affirmationem stat illa propo­
sitio et sine ulla dubitatione in ipso textu posset includi. 

Si autem tot ac talia sint motiva ob quae maioritas commissionis 
doctrinalis censuit non esse afErmandam in textu doctrinam hucusque 
communem, in qua per manualia scholastica in vestris seminariis, vene-
rabiles Patres, vestri sacerdotes sub vestra vigilantia hucusque in sacra 
doctrina sibi acquirenda et populo postea tradenda communiter et pa-
cifice instruebantur, hoc saltem, iure ut puto, exigendum est ne scil. in 
hoc Concilio regressus fiat in propositione doctrinae iam in praeceden-
tibus Conciliis solemniter declaratae. Quod quidem absonum esset et 
forsan prima vice occurreret in historia Conciliorum. 

Peto igitur ut alicubi in textu inserantur verba, prius a Tridentino 
solemniter prolata et postea pari cum solemnitate a Vaticano I repetita, 
affirmantia divinam revelationem « contineri in libris scriptis et sine 
scripto traditionibus ...3 ». Dixi. Gratias. 

In textu scripto tradito: 1 3. De usu citationum S. Scripturae, praeter ex-
cessivam cumulationem iam notatam, haec mihi videntur dicenda: a) In prooe­
mio continetur aliquid in textu 1 Ioannis quod nostrum Concilium sibi applicare 
non potest. « Quod vidimus et audivimus annuntiamus vobis... » dicitur a Ioanne 
aferente proprium personale testimonium. Quod sane de nostro Concilio dici 
nequit; b) In n. 4 (pag. 7, linn. 11) dicitur: « Oeconomia ergo christiana nun-
quam praeteribit » (cf. Mt. 24, 35). Assertio autem Christi in loco citato respicit 
firmitatem eius verborum et sensum omnino diversum habet. Rogo igitur ut usus 
textuum S. Scriptuare a viris peritis accurate examinetur et magis sobrius atque 
ad rem veré pertinens reddatur. 2 eiusdem pag. 16. 3 quae ab ipsius 

Christi ore ab apostolis acceptae, aut (ab) ipsis apostolis Spiritu Sancto dictante, 
quasi per manus traditae ad nos usque pervenerunt» (DENZ., ultima editio, 
1501, 3006). 

Secretarius Generalis: Venerabiles Patres, nuntius nobis nuper per-
latus est rev.mum D. praepositum generalem S.I. gravissimo et letali 
morbo correptum esse. Commendo orationibus Patrum egregium virum, 
ita ut possit convalescere, iuxta omina quae omnes ipsi praebemus. 

Hac occasione utor ad aliquid communicandum nomine em.morum 
moderatorum, et circa illam explicationem, quam dedi initio super 
« Adnexa » schemati de Ecclesia in mundo huius temporis. Ad ambigui-
tatem vitandam, moderatores rogant ut ulterior fiat declaratio de textu 
« Adnexorum ». Textus iste est confectus a commissione mixta ex com-
missione doctrinali et ex commissione de apostolatu laicorum, rogante 
commissione de coordinandis Concilii laboribus. Ideo non est textus 
mere privatus, sed non est textus in Concilio discutiendus. Ideo non 
gaudebit valore conciliari. Tempore suo, relator de sensu illorum « Ad­
nexorum » fusius dicet. 

13 
E X C . M U S P. D. IOANNES FERRO 

Archiepiscopus Rheginensis 

Venerabiles Patres, 

Hoc schema de divina revelatione, diligentissimo studio a com­
missione confectum, tot venerabilium Patrum collatis consiliis, dignum 
absque dubio videtur quod a nobis laudetur, gratiis exhibitis ómnibus 
commissionis membris. 

Attamen, cum de re summi momenti agatur, in qua si quid non 
satis proprie et accurate dicitur, veritas obnubilan potest, máxima adhuc 
adhibenda est diligentia, ut non tantummodo Spiritus Sancti praelu-
cente gratia, veritas absque errore proponatur, sed etiam ut pro posse 2 

caveatur in posterum quaelibet falsa interpretatio, et via tuta sternatur 
ad profundiorem verbi Dei cognitionem in humilitate fidentique animo 
rite acquirendam sub Ecclesiae ductu, cui divinae revelationis depositum 
fideliter custodiendum, atque infallibili magisterio ómnibus tradendum 
a Christo Domino commissum est. 

His dictis, quasdam observationes humiliter vobis proponere audeo, 
perpaucis verbis tamen.3 

...4 Omnino nova et impropria videtur locutio illa in ...5 n. 4, pag. 7, 
lin. 7: « tota sua persona ». Nam confusioni et falsae interpretationi 
ansam praebere potest. 



CONGREGATIO GENERALIS XCII 207 

3. Ex iis quae pag. 12, littera F, circa finem, dicuntur, mens com­
missionis ostenditur ad ulteriorem disputationem relinquendam esse 
doctrinam communiter in Ecclesia receptam de revelatione morte apo­
stolorum clausa. 

Quod cavendum esse videtur, ne graves errores inducantur, eorum 
praesertim qui revelationem subordinare intendunt humanitatis evolu-
tioni per monismum materialisticum et pantheisticum. 

Oportet igitur nunc non solum de divina revelatione ac de eius 
transmissione genuinam doctrinam proponere, uti egregie factum est 
in schemate, sed etiam apertis verbis afirmare divinam revelationem clau-
sam esse morte apostolorum. 

Ceterum inter propositiones damnatas decreto Lamentabili, haec 
quoque propositio includitur reprobanda: « Revelatio, obiectum fidei 
catholicae constituens, non fuit cum apostolis completa ». 

4. Ad pag. 16, n. 8, linn. 13 et ss. Videtur non satis provisum 
esse ut quae affirmantur de traditionis progressu et « evolutione », 
essent quoque clare enucleata et distincta: quare periculum oritur, ne 
muí ti illa intelligant de evolutione sensu obiectivo sumpta, quasi de novo 
quodam et continuo veritatis divinae augmento. Hoc modo aditus pateret 
ad subiectivismum. Quare plene 6 adhaereo iis, quae hac in re nuper7 

dicta sunt, nempe heri8 ab em.mo Ruffini, hodie ab em.mo 9 Browne, 
exc.mo Constantini et alus.10 

Veri nominis progressus traditionis intelligatur oportet attentis prae-
claris verbis S. Vincentii Lirinensis: « In ipsa catholica Ecclesia, magno-
pere curandum est ut id teneamus, quod ubique, quod semper, quod ab 
ómnibus creditum est » 

5. Demum quaedam citationes Sacrae Scripturae quae fiunt in nn. 7 
et 8 non ea omnimoda perspicuitate gaudent, quae exigi debet in textu 
conciliari, et potius apta videntur ad pietatem fovendam et ad amorem 
Sacrarum Scripturarum promovendum, quam ad verbum Dei fideliter 
custodiendum atque ad ulteriorem eius inquisitionem peragendam, fir-
miter adhaerendo Ecclesiae magisterio. 

Sic, e. g., in pag. 15, lin. 30, chatio 1 Cor., 13, 12, quandam 
secumfert difficultatem. Nam Dei visio facie ad faciem non est ad finem 
actualis oeconomiae Ecclesiae 1 2 militantis demandanda, ñeque datur Ec­
clesiae militanti qua tali (nam cum iustis multi admixti sunt peccatores 
et cum tritico zizania crescunt), sed datur singulorum hominum anima-
bus post mortem ...13. 

Haec propono humiliter ad schema clarius perficiendum. Quod ut 
consequamur nullo parcendum esse labori omnes scimus, simulque pre-

ees Deo fundendas, ut ...14 per patientiam et consolationem Scripturarum 
spem habeamus ...15. 

In textu scripto tradito: 1 ingenti ac. 2 deest. 3 deest. 4 1. Ad 
pag. 7, n. 4, lin. 15 mentio « de revelatione eschatologica humili mea sententia 
hic videtur esse a textu auferenda. Nam terminus « revelatio » in textu apostoli 
qui profertur, alio sensu accipitur ac in toto schemate. Verba apostoli respiciunt 
non revelationem doctrinae, sed apparitionem sive parousiam ipsius Christi. 
Quapropter ad quamlibet confusionem vitandam quae oriri potest, propono ut 
periodus concludatur verbis « nullaque adhuc nova revelatio publica exspectanda 
est »; reliqua vero expungantur. Nam etsi verba S. Pauli sunt pulcherrima, non 
hic videntur esse ponenda. Ómnibus enim compertum est quam absonum et peri-
culosum esset hoc loco significationem innuere veluti novae revelationis sive novi 
magisterii ex parte Iesu Christi. 2. ítem. 5 eodem. 6 deest. 7 deest. 
8 deest. 9 deest. 1 0 deest. 1 1 (EP 2168). 1 2 deest. 1 3 (2 Cor. 
5, 9-10). 1 4 intercedente S. Hieronymo doctore. 1 5 N. B. Prima observatio 
dubitative ponitur. 

14 
E X C . M U S P. D. AEMILIUS GUANO 

Episcopus Liburnensis 

Venerabiles et dilectissimi Patres et Fratres, 

Liceat nonnullos adspectus schematis de divina revelatione, qui valde 
placent et qui prae oculis habendi sunt in eo diiudicando, enucleare. 

1. Placet totam tractationem initium sumere ab ipso nuncio divino 
et ab ipsa revelatione Verbi Dei, tali modo ut tota attentio feratur, po-
tiusquam ad quaestiones circa modum vel modos communicationis Verbi 
Dei, ad ipsum hoc factum Deum locutum esse et loqui hominibus. 

Revelatio autem, vel potius verbum Dei, prospicitur in schemate 
non solummodo in quantum veritatem exprimit et intelligentiam allo-
quitur, sed in quantum Deum vivum et amantem exprimit, et, utique 
intellectu humano tramite, totum hominem tangit, alloquitur, permeat 
sua vi creatrice et vivificatrice. Verbum Dei est Verbum, quod, ex abun-
dantia caritatis, homines utique illuminat, sed etiam ad amicitiam in-
vitat, ipsos tamquam amicos alloquitur, iis vitam divinam annunciat et 
communicat. 

Magis autem placeret textus si magis harmonice omnia quae de re­
velatione dicuntur in hac luce viderentur, dum, ni fallor, aliqua discre-
pantia forsan adhuc adest (confer quae dicuntur in n. 6, et aliquomodo 
etiam in parte secunda, n. 4). 

Praesertim autem bonum esset si conceptus fidei, de qua fide in 
n. 5 agitur, magis responderet huic conceptui pleniori revelationis 

Verbi Dei. Dicitur utique fidem esse oboeditionem, plenum intellectus 
et voluntatis obsequium, ipsam gratia Dei et auxiliis Spiritus Sancti 
egere. Sed posset forsan conceptum fidei in sensu praegnanti exhibere, 
sicut ea perhibetur, ut mihi videtur, in S. Ioanne et pluries in S. Paulo. 
Hic sensus praegnans minime excludit assensum intellectus ad verita-
tem revelatam, sed latius patet. Verbum enim Dei revelatum est verbum 
veritatis et vitae et amoris; fides, quae huic verbo respóndete in hoc 
sensu praegnanti est acceptatio plena totius verbi Dei, qua totus homo 
amanter verbo Dei oboediens, veritatem quae de mysterio Dei loquitur 
humiliter et gaudenter acceptat, at simul acceptat a Verbo Dei2 prae-
cepta, consilia, promissiones, amicitiam, vitam denique Dei. 

2. Placet deinde quod, consequenter, traditio non ita proponatur 
quasi solummodo ageretur de transmissione alicuius veritatis — vel plu-
rium veritatum —, alicuius veritatis 3 cognoscendae et firmiter utique 
retinendae: per traditionem transmittitur non tantum doctrina, sed, 
per omne quod Ecclesia habet et est, tota vita Ecclesiae. 

Etsi autem breviter (meo iudicio nimis breviter), solemniter tamen 
affirmatur traditionem et Sacram Scripturam inter se connecti et com-
municare. 

Si possibile esset, placeret hanc connexionem et communicationem 
melius explicitari: magis apparere deberet traditionem et Sacram Scrip­
turam non connecti inter se solummodo tamquam dúo rivuli ab una sca­
turigine promanantes et ad unum finem tendentes et quasi per occasio-
nem mutuo sese tangentes, sed profundius et necessario et continuo 
traditionem et Scripturam communicare in una revelatione divina et in 
una vita Ecclesiae. 

Ad cursum autem traditionis, de quo in n. 8, christifideles videntur 
conferre non tantum con templa tione et experientia (ubi certe non agi-
tur de experientia in sensu modernistico), sed etiam quatenus ipsi 
— omnes ipsi, etiam laici4 — testes sunt et nuncii, quisque pro modulo 
suo et pro missione sua, Verbi Dei. 

3. Placet denique, schema secuti, Ecclesiam contemplari tamquam 
Sponsam cum Patre et cum Sponso sine intermissione colloquentem. 

Quod si in lucem poneretur Patrem per Verbum homines in Spi­
ritu Sancto convocare, et ex hoc Ecclesiam suam originem ducere et 
continuo, ut ita dicam, ipsam nasci; insuper continuo ipsam vivere in 
auditione et contemplatione et servitio Verbi Dei, et ita, per commu-
nionem cum Sponso suo, ipsam fieri quasi verbum ad Patrem et ad 
homines prolatum; si haec in luce ponerenturf tune optime pateret 
nexus inter hoc schema de divina revelatione, de quo nunc agitur, et 
aliud de Ecclesia de quo nuper egimus. 

14 

Ita (in mente habeo litteras Encyclicas Sancti Patris) profundior 
evaderet in conscientiis christianorum sensus Ecclesiae, efficacior forsan 
eius renovatio fieret,6 et cum mundo, ad quem Verbum Dei destinatur, 
colloquium; simplicior et plenior nostra Dei contemplatio. Gratias. 

In textu scripto tradito: 1 deest. 2 deest. 3 deest. 4 deest. 
5 deest. 6 deest. 

15 
E X C . M U S P. D. THOMAS WILCZYÑSKI 

Episcopus tit. Polybotensis 

Em.mi ac exc.mi Patres, 
Antequam exc.mus secretarius generalis Concilii hac in aula modum 

discutiendi super schema de divina revelatione proclamavit, iam tradidi 
secretariatui summam meae interventionis. 

Quia ad unumquodque huius schematis caput aliquas brevissimas 
habeo animadversiones, ideo ab em.mo moderatore huius congregatio-
nis generalis veniam peto, ut, intra tempus statutum, illas possim pro-
ferre, ne, de eodem schemate ter loquendo, venerabiles Patres taedio 
afEciam. 

Schema propositum in genere mihi placet. 
Ut patet e relatione generali de observationibus acceptis super 

schema constitutionis de revelatione, pag. 51-64, tradita, opiniones Pa­
trum Concilii valde inter se discrepant. Tali in casu, schema nequit 
plene ómnibus satisfacere. Numerus redactionum etiam hoc probat. 
Theologis relinquitur campus ulteriorum investigationum. 

Clarum est schema hoc non posse omnia continere quae dici possunt 
de revelatione, inspira tione et traditione. 

Absque dubio, non sunt sublata sed ulterius evolvuntur in nostro 
schemate ea quae dicta fuerunt in Concilio Tridentino et Vaticano I, 
sess. I I I , cap. I I . 

Valor ultimae redactionis nobis propositae, inter alia et in eo con-
sistit quod ianuam ulteriorum investigationum in scientiis biblicis non 
claudit. Cum Concilio Vaticano II aetas evolutionis doctrinae revelatae, 
naturaliter 1 sensu catholico intellectae, non finietur. 

A Patribus Concilii debetur sincera gratitudo iis, qui máximo cum 
labore, in sudore vultus sui schema nostrum paraverunt. 

Nunc transeo ad particularia. Cap. I de divina revelatione est logice 
dispositum. Natura et obiectum revelationis modo concreto et verbis 
ipsius revelationis — in quantum fieri potest — describuntur. Ulterior 

doctrinae evolutir, inter alia, in eo consistit quod praeter revelationem 
verbis factam, revelatio operibus, gestis et imprimís tota vita Christi, 
sublineatur. Filius Dei non est tantum mediator revelationis sicut alii, 
sed etiam plenitudo eius tam in ordine naturali — « per quem facta 
sunt omnia » — quam in ordine supernaturali. 

Revelatio a Christo facta est definitiva, et ante revelationem fina-
lem alia revelatio publica non est exspectanda. In fide revelationi prae-
benda, necessitas gratiae praevenientis et adiuvantis evolvitur, necnon 
necessitas auxiliorum internorum Spiritus Sancti. 

Cap. I I : de divinae revelationis transmissione. Revelatio duplici 
tramite transmittitur: scil. praedicatione orali, exemplis et institutioni-
bus, — et secundo: scriptis sub inspiratione. 

Scripta inspirata non solum infallibilis transmissionis modum con-
stituunt, sed ipsa sunt « verbum revelatum ». Hoc notari debet cap. I I , 
n. 7, lin. 20. 

Verum quidem est, numero sequenti, scil. 8, ubi sermo est de prae­
dicatione apostólica, « quae in inspiratis libris speciali modo exprimi-
tur », aliquid diversi inter duas vias transmissionis asseritur; tamen 
expressio « speciali modo » tamquam non accurata, plenam claritatem 
non affert. 

In loco ubi2 « De Sacrae Scripturae divina inspiratione et interpre-
tatione », babeo dicendum 3: num verbum « divina » refertur etiam ad 
« interpretationem »? 

In loco ubi est4 de « condescensione » Auctoris Principalis Sacrae 
Scripturae ...5 

Moderator: Exc.me Pater, de cap. I I I et de alus capitibus libentis-
sime te audiemus cum de iisdem capitibus agetur in congregatione. 

Orator: Gradas. Dixi. Transmitió secretariatui. 

In textu scripto tradito: 1 deest. 2 Cap. I I I . 3 deest. 4 n. 13, 
linn. 35 ss., in quibus. 5 « qua Dei verba humanis linguis expressa, quoad 
omnia humano sermone assimilia facta sunt», addenda sunt verba «excepto 
errore » et post ultima verba huius numeri: « excepto peccato ». Hoc in casu 
dabitur perfectas parallelismus, óptima comparado et accuratior sensus. 

Cap. IV : de Vetere Testamento. N. 15, lin. 4, sonat: « Qui libri, etiamsi 
plura imperfecta, et provisoria contineant... » phrasis mutari debet: « Qui libri, 
etiamsi plura imperfecta, quoad obiectum tractatum, et transitoria contineant... ». 
Ipse textus constitutionis talis esse debet ne indigeat explicatione quae data est 
pag. 35 sub c) íinali seu extra constitutionem. 

Cap. V: de Novo Testamento. N. 19, lin. 25 quae sonat: « Illa enim inten-
tione scripserunt, sive ex sua propria memoria et recordatione, sive ex testimo-

nio etc. ». Post verba: « Illa enim intentione scripserunt » addenda sunt: « sub 
inspiratione Spiritus Sancti », quia praeparatoria etiam cadunt sub actionem in-
spirativam. 

N. 20, lin. 35, post verba: « Novi Testamenti canon, praeter quattuor Evan­
gelia etiam scripta apostólica, Spiritu Sancto inspirante exarata continent », ad-
dendum est: « prout enumerata sunt in sess. IV Concilii Tridentini ». 

Ultima sententia huius capitis debet suppleri mentione episcoporum vel 
magisterii Ecclesiastici, nam parum profuisset Ecclesiae Christi, si tantum apostoli 
sine eorum successoribus adiutorium Spiritus Sancti accepturi essent. 

Cap. V I : de Sacra Scriptura in vita Ecclesiae. N. 23, lin. 23, ubi de officio 
apostólico doctorum catholicorum, distinguí possit inter investigatores scientia-
rum biblicarum et professores Sacrae Scripturae in seminariis. Hi ultimi debent 
servare iustam proportionem in suis praelectionibus de iis quae adiuvant studium 
textus biblici v. g. linguae orientales, archaeologia, geographia bíblica et ipsum 
textum sacrum. Saepe saepius textus inspiratus fere negligitur. 

N. 24, lin. 7, in sententia: « ideo Sacrae Scripturae studium sit veluti 
anima sacrae theologiae ». Loco verbi « anima » mallem poneré: « fons ». 

Post n. 25, lin. 39, addi possit: « vigens in aliquibus regionibus laudabilis 
consuetudo explanandi Sacram Scripturam in sic dictis «horis biblicis» pro-
moveatur. 

16 
E X C . M U S P. D. PAULUS ZOUNGRANA 

Archiepiscopus Uagaduguensis 

Venerabiles Patres conciliares, 
Loquor in nomine sexaginta septem episcoporum Africae! Praesens 

hoc schema de revelatione divina profecto laudandum est totum, utpote 
multo perfectius. 

Praecipue laude dignam puto indolem biblicam cap. I. Si quidem, 
ut dicitur in praenotandis, pag. 9, « textus prior non mu te tur nisi Patri­
bus postulantibus, et adhibitis quantum fieri potest verbis ab eis pro-
positis », possibile mihi videtur melius deduci posse naturam divinae 
revelationis e veritatibus ipsis in Scriptura revelatis. Sic melius appa-
rebit haec veritas maximi momenti, scil} revelationem esse Christum 
ipsum. 

1. Christus etenim, in Vetere Testamento promissus, in plenitu-
dine temporum natus et in Ecclesia transmissus, fundamentaliter divina 
revelatio est. 

Asseritur autem in 1 Ioannis3: « Annuntiamus vobis vitam aeter-
nam quae erat apud Patrem et apparuit nobis, quod vidimus et audivi-
mus, annuntiamus vobis ut et vos societatem habeatis nobiscum et 
societas nostra sit cum Patre et cum Filio eius Iesu Christo ». Sed ex 
ipso textu melius deducendum esset quae sit illa vita aeterna quae nobis 



CONGREGATIO GENERALIS XCII 213 

apparuit. Quaenam, nisi Verbum quod « erat in principio apud Deum », 
et quod semel « caro factum », fit nobis « Via, Veritas et Vita »? Do­
minus noster Iesus Christus, Dei Filius et Mariae, ipse est Dei re­
velado. 

E verbis ad Philippum a Iesu prolatis, idem concludendum erit, 
scil.: « Tanto tempore vobiscum sum et non cognovistis me? Philippe, 
qui videt me videt et Patrem... Verba quae ego loquor a meipso non 
loquor... Pater in me est, ipse facit opera » ...4. Pater ergo in Christo 
et per Christum se manifestat nobis. Est vera Dei revelatio Christus 
« Imago Dei invisibilis » ...5, « Splendor gloriae et figura substantiae 
eius » ...6. 

Deus autem unam facit revelationem, unum dicit Verbum et in 
hoc Verbo omnia dicta sunt. Pater nos iubet Filium suum audire ad 
cognoscendas veritates, voluntatem suam et omnia gratiae media, cum 
dicit occasione transfigurationis: «Hic est Filius meus dilectus in 
quo mihi bene complacui, Ipsum audite » ...7. Quapropter, aliquid novi 
a Patre revelandum petere, iniuriam Patri eiusque Filio afficit. Nihil 
revelari potest quod Christo maius sit, nec adest aliquid revelandum 
quod in Christo non contineatur. Ita nos docet S. Ioannes a Cruce, Ec­
clesiae doctor, quando de revelationibus tractat in operibus spiri-
tualibus ...8. 

Ex his ómnibus ...9, optarem ut in schemate persona Christi revelatio 
ipsa diceretur. 

2. Hoc esset magis consentaneum indoli et fini pastorali Concilii, 
necnon menti religiosae hodiernae. 

Etenim nobis ómnibus, Patres conciliares, perutile est meminisse 
huius Concilii indolis et finis. índoles pastoralis est, finis vero imme-
diatus Ecclesiae membrorum renovatio. Si Ecclesiae catholicae institu-
tiones renovantur aut restituuntur, si tamen spiritus, qui has institu-
tiones vivificare debet, non renovatur, parum prodest ministerio nostro 
pastorali ac Ecclesiae membrorum renovationi. 

Nam revelatio divina constituía, ut aiunt, veritatibus quibus adhae-
rere oportet, mandatis quae adimplere tenemur, religiosae menti, prae-
sertim hodiernae, quae eminenter personalis est, non favet et amorem 
non suscitat. Veritates credendae et mandata adimplenda indigent ut 
magis relate ad personam viventem consideren tur. 

Dicite mundo, Patres conciliares, le sum Christum esse divinam re­
velationem, « ut mundus universus audiendo credat, credendo speret 
et sperando amet ». Magis splendeat in Ecclesia festivus vultus Christi. 
Hoc modo, prodigia amoris et fidelitatis, quae in Ecclesia primaeva 
splendebant, renovabitis. 

Ita testatur virgo christiana 1 0: « Regnum mundi et omnem orna-
tum saeculi contempsi »... Curnam? « Propter amorem Domini Iesu 
Christi, quem vidi, quem amavi, in quem credidi, quem dilexi » 
Gratias. 

In textu scripto tradito: 1 deest. 2 deest. 3 par. 1 textus 1 lo. 1, 
2-3, quae sic sonat. 4 (lo. 14, 9-10). 5 (Col. 1, 15). 6 (Hebr. 1, 3). 
7 (Mt. 17, 5) . 8 (p. 246). 9 quae dixi. 1 0 deest. 1 1 (Resp. 9 
lect. 3 noct. comm. non virg.). 

[Subscripserunt etiam] Raymond M. Tchidimbo, arch. Conakry; D. Youg-
bare, év. Koupéla; A. Duirat, év. Bouaké; J . Lingenheim, Sokodé; Noel Boucheix, 
Porto Novo; C. Ulyatt; P. Kelleter; J . Brétault, év. Koudougou; Gabriel Cham­
pagne, ep. Tamalé; D. De Móntelos; André Dupont; Jean Lesourd; Em. Dur-
heimer, Katiola; Jean M. Maury, Del. Ap. A.O.; H. Thiandoum, arch. Dakar; 
Peter Dery; J . A. Essuah; Th. Brosnahan; P. Redois, Natitingou; J . M. Etril-
lard, Gagnoa; P. Dodds, év. Ziguinchor; L. Durrieu, év. Ouahigouya; J . B. 
Coudray; P. A. Kankan; J . Strebler; Gérard Bertrand, ep. Navrango; A. Ko-
nings, ep. Ketaensis; Etienne Courtois, év. Kayes; Barth. Hanrion; B. Yago, 
arch. Abidjan; E. Kwakou, év. Abengourou; L. Agboka, év. Abomey; Robert 
Dosseh, arch. Lomé; Eug. Maillat, év. N'Zérékoré; G. de Milleville, arch.; 
L. Sangaré, arch. Bamako; A. v. d. Bronk, év. Parakou; P. Kimbondo; Jan Van 
Cauwelaert; Ad. Messmer, év. Ambanja; H. Veniat; P. Dalmais; Victor Sartre; 
J . Coucherousset; Paul Etoga; Amand Hubert, vic. ap. Heliopolis; Th. Mbemba; 
Pierre Habrá; J . Bernard, arch. tit. Are; Stephanus Sidarouss, patr. Alexandr.; 
Paul Nousseir, Egypte; Youhanna Kabes; J . WolfE; A. Tsiahoana; F. Cléret de 
Langavant; B. Gantin, arch. Cotonou. 

17 

E X C . M U S P. D. MICHAEL ARATTUKULAM 
Episcopus Alleppeyensis 

Venerabiles Patres, 
Vellem ad dúo animum verteré vestrum circa schema constitutio-

nis de divina revelatione: primum de prooemio textus emendati, et 
deinde de n. 8, de Sacra Traditione, noviter addito in cap. I I . 

1. In prooemio, citationes ex 1 lo. 1, et ex S. Augustino, «De 
Catechizandis Rudibus », cap. IV, sunt de praedicatione Evangelii. In-
tentio autem Concilii nostri est daré doctrinam genuinam de revela­
tione eiusque transmissione. Nexus inter intentionem Concilii et textus 
citatos non est evidens. Concilium intendit genuinam doctrinam de reve­
latione edocere, quia haec doctrina multum adiuvaret quotquot Evan­
gelium audiunt ad rectam fidem, spem et caritatem in se concipiendam, 
et ad intrandum in societatem apostolorum et omnium fidelium in Ec-

clesia, immo in societatem Dei in vita aeterna. In textu prooemii haec 
intentio Concilii debet primum declarar i, sicut fiebat in priore sche­
mate, et momentum huius intentionis exsecutioni mandandae debet 
per textus citatos illustrari. Propono ergo ut textus prooemii hoc vel 
simili modo redigatur: « Sacrosancta haec Synodus, Concilii Vaticani I 
inhaerens vestigiis, genuinam de divina revelatione ac de eius transmis­
sione doctrinam proponere intendit, ut mundus universus Evangelium 
salutis audiendo recte credat, credendo recte speret, et sperando recte 
amet ...\ De quo Evangelio salutis S. Ioannes dixit: « Annuntiamus vo-
bis vitam aeternam, quae erat apud Patrem et apparuit nobis, ut et vos 
societatem nobiscum habeatis, et societas nostra sit cum Patre et cum 
Filio eius, Iesu Christo » ...2. 

2. In n. 8 noviter addito, agitur de Sacra Traditione. Sane, in con-
textu cap. I I « De divinae revelationis transmissione », traditio duplici 
sensu posset accipi et explican, scil., ut traditio apostólica et traditio 
ecclesiastica. Solummodo traditio apostólica est constitutiva revelatio­
nis, dum traditio ecclesiastica est solummodo interpretativa et explica­
tiva revelationis. In utroque sensu traditio posset dici sacra, quia utrique 
assistit Spiritus Sanctus. Discrimen autem in hoc consistit, quod dum 
apostolis assistebat Spiritus Sanctus ad tradendas res et veritates quae 
constituebant depositum Fidei, Ecclesiae docenti assistit idem Spiritus 
Sanctus non ad augendum depositum Fidei, sed ad recte et profundius 
intelligendum iam ab apostolis traditum depositum Fidei. 

In n. 8 hic dúplex sensus traditionis deberet clarius ab invicem 
distinguí. Textus enim noster in pag. 16 primum loquitur de traditione 
apostólica in primis novem lineis, usque ad verbum « conferunt » inclu­
sive; deinde a lin. 10 usque ad lin. 22 inclusive, loquitur de traditione 
interpretativa et explicativa Ecclesiae. Deinde iterum in linn. 23 et 24 
loquitur de traditione apostólica et deinceps usque ad finem n. 8 iterum 
de traditione ecclesiastica. Haec confusio debet omnino evitari. 

In explicando autem conceptu traditionis apostolicae ne vereamur 
fideliter adhaerere doctrinae Concilii Tridentini et Vaticani I, eo vel 
magis quod in prooemio statuitur hoc Concilium genuinam de divina 
revelatione eiusque transmissione doctrinam proponere inhaerendo ve­
stigiis Vaticani I. Vaticanum vero Primum, in constitutione de Revela­
tione. citans verba Tridentini, dicit: Revelationem supernaturalem con-
tineri « in libris scriptis et sine scripto traditionibus, quae ipsius Christi 
ore ab apostolis acceptae, aut ab ipsis apostolis Spiritu Sancto dictante 
quasi per manus traditae, ad nos usque pervenerunt ». 

Ex verbis Tridentini, a Vaticano citatis, haec clare concludi possunt 
et debent: 

1. Revelatio christiana seu depositum fidei christianae clauditur 
morte ultimi apostoli; 

2. Quaedam, quae ad revelationem supernaturalem pertinent, 
continentur in scripturis sacris, et quaedam in traditionibus ab apostolis 
sine scripto seu oraliter Ecclesiae datis; 

3. Ipsi apostoli didicerunt revelationes in traditionibus aposto­
licis contentas ex ore Christi Domini et a Spiritu Sancto eos docente. 

Ex actis Concilii Tridentini constat intentionem Concilii fuisse, 
contra placita Novatorum edocere, revelationem divinam non contineri 
in solis libris sacris, sed in libris sacris et in traditionibus oralibus 
apostolorum simul sumptis. Nec idem Concilium diceret Ecclesiam sa­
cras Scripturas et traditiones ipsas pari pietatis affectu ac reverentia 
suscipere et venerari, si nihil in traditionibus admittendum censeret 
quod in sacris Scripturis non contineretur. Nam de pari pietatis affectu 
et reverentia loqui non possumus nisi habeatur aliud et aliud contentum 
constitutivum revelationis, saltem aliquo modo inter se distinctum, in 
sacris Scripturis et in traditionibus oralibus apostolorum. Si, sicut omnia 
in Scripturis contenta sunt tradita, ita etiam omnia tradita inveniantur 
in sacris Scripturis, tune habetur solummodo unicum contentum con­
stitutivum revelationis in sacris Scripturis et in oralibus apostolicis tra­
ditionibus. Subía ta pluralitate obiectorum ad quae dirigatur pietatis 
affectus et reverentia, non amplius locus habetur pro paútate, de qua 
nemo potest loqui nisi relate ad plura. 

Veniam ad conclusiones1 Omnino gratuito asseritur, solummodo 
Canonem librorum sacrorum esse in apostolicis traditionibus non scri-
ptis, qui non contineatur in ipsis libris sacris. Quid impedit quin alia 
etiam habeantur? Num ex ore Christi et a Spiritu Sancto apostoli rece-
perunt solummodo Canonem sacrarum Scripturarum Ecclesiae oraliter 
tradendum? Nonne de facto habentur aliae veritates et res fidei de qui­
bus cognoscimus, vel saltem certo cognoscimus, solummodo ex vestigiis 
traditionum oralium apostolorum, ut, e. g., de septem Sacramentis et 
de validitate baptismi parvulorum? Num dogmata Immaculatae Con-
ceptionis et Assumptionis B. Mariae Virginis definita sunt solummodo 
propter Proto-Evangelium, an potius propter certa vestigia sine-scripto-
traditionis apostolicae? Etiam quando quaedam veritates fidei non certo 
probantur ex Sacris Scripturis doñee accedat testimonium oralis tradi­
tionis apostolicae, haec (i. e. traditio apostólica) aliquid habet quod in 
illis (i. e. in sacris Scripturis) non continetur. Concilium Tridentinum 
in aerem verberaret anathematizando eos qui « traditiones praedictas » 
contempserint, si non assereret quaedam in traditionibus apostolicis 
haberi quae non sint in sacris Scripturis, nam nemo qui sacras Scriptu-

ras veneratur contemnit traditiones saltem implicite sed certo in sacris 
Scripturis contentas. 

Conclusiones. 1. In n. 8 schematis, clare distinguatur traditio apo­
stólica seu constitutiva revelationis a traditione ecclesiastica seu inter­
pretativa et explicativa eiusdem revelationis. 

2. In parte quae tractat de traditione apostólica, deinde, clare enun-
cietur doctrina Tridentini et Vaticani I de traditione apostólica. 

3. Ibidem inserantur verba ab exc.mo Francisco Franic proposita, 
scil.: « Per (eamdem) traditionem apostolicam non solum quaedam ve­
ritates revelatae, verum etiam ipsae Scripturae sacrae nobis certe in-
notescunt ». Dixi. Gradas. 

In textu scripto tradito: 1 (cf. S . AUG., De catechiz. rud., cap. IV, 8). 
2 (1 lo. 1, 2-3). 3 deest. 

18 

E X C . M U S P. D. ARMANDUS FARES 
Archiepiscopus Catacensis-episcopus Squillacensis 

Em.mi Praesides et Moderatores, venerabiles Patres conciliares, 

Attente audivimus hesterna die in hac aula relationes duas de 
schemate constitutionis de divina revelatione, quod nobis praesentatum 
est discutiendum post ingentem laborem commissionis doctrinalis: et 
sive relatoribus sive commissionis membris gratum animum ostendere 
fas est, cum in materia tam gravi ipsi munus sibi commissum expleverint 
intelligentia et sagacia peculiari praediti. 

Liceat tamen mihi, examini subiecto ipso textu schematis qui pro-
stat in prooemio et capp. I et I I , duas animadversiones significare: 
unam quidem generalem, aliam peculiarem. 

1. Animadversio generalis: Materia in praesenti schemate prae-
sentata amplior est illa quae in prima redactione schematis contineba-
tur, et est aptius ordinata; locutiones sensu et textibus biblicis perfun-
duntur; multum placet quod in máxima luce pona tur revelationem per 
Christum et in Christo consummari, ita ut omnes statim intelligere pos-
sint cur dicatur revelatio christiana illa cui adhaeremus, quam fide pro-
fitemur et operibus vivere et ostendere debemus. 

Opportunum tamen erit,1 in revisione cui subiicietur textus, ut, 
ad vitandas aequivocationes vel novi ta tes, saltem in terminis? — praeter 
alia ab aliis Patribus iam notata — etiam quaedam notentur, quae omitto 
in lectione; sed sunt circa n. 4 et n. 7.3 

2 . Animadversio peculiaris. Huiusmodi animadversio peculiaris re-
spicit n. 5: de fide revelationi praebenda. Textus actualis, qui amplior 
est textu praecedenti, non videtur in plenam lucem poneré quid et quo-
modo agat homo in praestanda fide Deo sese revelanti. Agit enim « de 
oboeditione fidei », sermo fit de gratia divina necessaria ad actum fidei 
ponendum, dicitur de obsequio intellectus et voluntatis quod praestatur 
Deo per fidem; sed in consideratione hominis qui actum fidei ponit 
omittuntur omnia quae respiciunt motiva fidei et praecipue motivum 
fórmale ipsius actus fidei, quod est auctoritas Dei revelantis. 

In textu tamen qui indolem pastoralem et oecumenicam redoleré 
debet, mihi videtur non esse omittenda explicita mentio huius motivi 
formalis. 

Etenim hoc motivum fórmale fidei saltem implicite continet quae 
praerequiruntur ad actum fidei ex praeambulis fidei remotis (existentia 
Dei) et ex praeambulis fidei proximis (factum divinae revelationis vel 
Dei sese revelantis). De facto Deus sese revelat: scire debeo esse Deum; 
accipere revelationem Dei in notitia et postea concludere: Deo oboedio. 
Quanam ratione? Quia Deus nec falii nec fallere potest, ideoque ipsi 
adhaereo: est enim Deus meus. Cum tamen huiusmodi adhaesio secum-
ferat metanoian seu conversionem vitae etc., evidens est nullo pacto 
haec produci nisi gratia Dei praeveniente et adiuvante; actus tamen 
meus est et remanet veré humanus, liber et deliberatus. 

Et sic actus fidei, ex plena cognitione motivi formalis, ostenditur: 
a) sub aspectu negativo4: ut non sit nec abnegatio rationis 

humanae; nec proinde degradatio quaedam dignitatis humanae; nec 
sit sensus religiosus quicumque, erumpens ex conscientia cui resisti non 
possit; nec sit caeca adhaesio veritati extrinsecus acceptae; 

b) sed demonstratur positive quod5 sit actus veré liber; immo 
liber et deliberatus in sua ratione psychologica, liber et meritorius in 
sua ratione supernaturali, perducens vero ad salutem per adhaesionem 
Deo sese revelanti. 

Haec doctrina magis explicite proposita a Concilio favebit: 
a) ante omnia6 fini pastorali, cum omnes fideles scire debeant 

Deo adhaerendum esse opere personali, ideo7 fide et opere, ut ipsi 
placeamus et eius vita et amicitia per Christum fruamur; 

b) favet8 fini oecumenico, cum veram libertatem in unoquoque 
individuo homine agnoscamus et in campo fidei ex ipsa ratione actus 
fidei ipsam postulemus. In mentem revocemus quae dicuntur in sche­
mate decreti de Oecumenismo, in n. 28: « Ecclesia catholica praecipit 
ne ullus invitus cogatur ad amplexandam fidem catholicam. Quae tradi-

tionalis norma Ecclesiae pro unaquaque persona valet et ab ipsa natura 
actus fidei postulatur ». 

Conclusio: rogo ergo ut mentio explícita de motivo formali actus 
fidei in textu ad n. 5 fiat. Dixi. Gratias. 

In textu scripto tradito: 1 est. 2 deest. 3 sequentia etiam prae oculis 
habeantur: 1. in n. 4, in pag. 7, lin. 11, quaedam addantur verba ad recapitula-
tionem doctrinae: i. e., ubi nunc legitur « Oeconomia christiana nunquam praeter-
ibit » inserantur alia verba, ita ut textus sic legatur: « Oeconomia ergo chri­
stiana, a Christo peracta et ab apostolis proposita, nunquam praeteribit ». Sic 
melius affirmatur quod extra Christum non est in alio aliquo salus (cf. Act. 4, 
12). 2. in n. 7 clarius significetur revelationem clausam esse morte ultimi apo­
stoli, quibuscumque aliis exclusis (contra ea quae videntur insinúan in adiecta 
relatione ad n. 7, litt. F b) in pag. 20) . Ergo aut nominentur viri apostolici 
Marcus et Lucas qui theopneustia ditati fuerunt, aut mutetur phrasis excludendo 
quidquid dici posset contra sententiam de fine revelationis cum morte aposto-
lorum. 4 negative. 5 positive. 6 deest. 7 i. e. 8 deest. 

19 

E X C . M U S P. D. IOSEPH A T T I P E T T Y 

Archiepiscopus Verapolitanus 

Venerabiles Fratres, 

Liceat mihi sequentem faceré observationem) Obiectio ad cap. I I 
praecipua contra schema est eius consultum silentium de traditione con­
stitutiva. Hinc de n. 8 liceat mihi sequentia animadvertere: 

1. Plaudo laborem commissionis in confiriendo integrum nume-
rum de traditione. 

Sed intentionem consulto praetereundi « vexatam quaestionem de 
contextu obiectivo traditionis » nullatenus probare possum, et quidem, 
ut mihi videtur, ob rationes gravissimi momenti. Etenim: 

a) Redactores profitentur se intendisse ut « nulla duarum senten-
tiarum alteram superaret, nec ulla tamquam sufíocata exinde habere-
tur » ...2. Intentio óptima, sed impossibilis, ut videtur, utpote de re 
contradictoria. Una enim sententia tenet dogma esse fidei, a Concilio 
Tridentino definitum, et ulterius durante quatuor saecula magisterio 
ordinario et universali explicite propositum, exsistentiam traditionis 
constitutivae, nempe adesse veritates certe plures quae nullo modo in 
Sacra Scriptura continentur. Iamvero, si libertas contrariae opinioni ser-
vatur, ut vult schema, eo ipso sententia dogma afiirmans ut falsa pro­
clamatur. Dogma enim excludit libertatem opinionis. 

b) Studia recentissima extra ullum dubium, ut videtur, posuerunt 
veram mentem Concilii Tridentini esse eam ipsam quam Ecclesia per 
tot saecula intellexit. 

Brevitatis causa, non citam sententiam? 
c) Integre probo observationes em.mi Patris de quibus in pag. 60 

in relatione generali schematis. 
d) Videtur mihi consectaria gravissima secutura si Concilium sub 

silentio praetereat quaestionem prorsus fundamentalem de exsistentia 
traditionis constitutivae. Nam: 

1. Irrisioni exponetur Sancta Mater Ecclesia cuius inimici di­
cent illam errónea doctrina fideles nutrivisse, ab eis exigendo assensum 
fidei exsistentiae traditionis constitutivae. 

2. Irridebitur etiam doctrina infallibilitatis magisterii ordinarii 
et universalis, quod per tot saecula credidit hanc doctrinam esse de fide 
catholica in Concilio Tridentino definitam. 

3. Irridebuntur etiam multa dogmata catholica sive ex theologia 
sacramentarla, sive ex mariologia. Quem enim latet in istis tractatibus 
argumentum probativum saepe desumi ex traditione? Negata, vel in du­
bium vocata exigentia talis traditionis, quaeso, quid valoris concedetur 
huiusmodi argumento? Valore hoc sublato, nonne quis dicere potest 
de facto magisterium egisse ac si esset « supra verbum Dei » in fidelibus 
imponendo dogmata ex Sacra Scriptura non demonstrata? Habeturne 
ulla spes Fratres separa tos dogmata, puta Assumptionis, accepturos, 
innixos in argumentis ex Sacra Scriptura deductis? Et si ipsi talia dog­
mata acceptare renuunt, qualis spes unionis remanet? 

4. Si de facto dogma est fidei exsistentia traditionis obiectivae 
tune nonne officium nostrum pastorale exigit ut hic explicite dicamus 
sive ob bonum spirituale fidelium sive ipsorum auctorum catholicorum 
qui iis ultimis annis surrexerunt contra interpretationem doctrinae 
hucusque in pacifica possessione Ecclesiae habitae? 

5. Nulla potest praeoecupatio oecumenica iustificare silentium no­
strum menti. Omnes enim dicent Ecclesiam catholicam nescire ipsosmet 
locos ubi invenitur verbum Dei explicandum, tuendum, definiendum. 
Nihil periculosius quam, propter praeoecupationes oecumenicas detri-
mentum inferre integritati fidei nostrae. Fortasse, hoc favebit unioni, 
sed tune unió illa erit, ut Pii XII verbis utar, « in communem rui-
nam » ...4. 

6. Praeterea, negando vel in dubium vocando traditionem con-
stitutivam ...5, praesertim, impossibilem reddendo quamlibet aliam de-
finitionem de privilegiis marianis: quis verus devotus Mariae, matris 
Ecclesiae et matris nostrae, talem situationem creare vellet? 

Unde liceat mihi proponere ut quaestio de exsistentia traditionis 
constitutivae ponatur et solvatur. Si Concilium non pervenit ad deci-
sionem, Sanctissimus Papa Paulus VI rogetur ut auctoritate sua su­
prema hanc quaestionem decidat ...6. Dixi. 

In textu scripto tradito: 1 sequentes faceré observationes: In genere: 1. Sche­
ma propositum placet ut basis discussionum. 2. Probatur intentio commissionis 
textum praesentandi qui, prae oculis habitis observationibus Patrum prout in rela­
tione generali leguntur, respondet in quantum fieri potest, optatis in his observa­
tionibus expressis. 3. Gratiae commissioni debentur ob expositionem claram men­
tís Summi Pontificis Pauli VI de condemnatione errorum (pag. 52-53). 4 . Mirum 
tamen videtur in schemate nihil dici de « erroribus, abusionibus et dubitationi-
bus » in concreto. Errores enim, mihi videtur, debent clare et in concreto denun­
cian si damnum quod ipsi animabus inferunt efficaciter cohiberi desideratur. In 
specie. 2 (pag. 19). 3 ínter principaliora cito: De Scriptura et Traditione, 
cura Pontificiae Academiae Marianae Internationalis, Romae 1963; Escritura y Tra­
diciones a Vincente Proano Gil in Burgense 2 (1961), 9-65; Tradición y Escritura, 
eiusdem auctoris: Burgense 5 (1964), 287-400; De Traditione constitutiva a 
Dr. Heribertus Schauf in Seminarium 4 (1964), 267-277. Liceat conclusionem ul-
timi auctoris solidissimis argumentis fultam huc referre: « Sensu vero et bono de 
duplici fonte loqui possumus, immo debemus. Qui renuit loqui de duplici fonte, 
vel alium omnino sensum, sensum novum verbis tribuit, vel simpliciter traditio­
nem constitutivam negat. Dari tamen traditionem constitutivam doctrina certa et 
indubitabilis catechismorum est. In sensu quo catechismi doctrinam intellexerunt 
haec doctrina negari non potest. Qui ergo de sufHcientia S. Scripturae loqui amant, 
alium, si catholice loqui intendunt, sensum sufficientiae S. Scripturae tribuunt, 
quam traditio per saecula in catechismis expressa tenuit. Attendendum ergo ne 
diversae terminologiae confusionem pariant, et, quod peius est, veritatem obnu-
bilent vel ad errorem ducant. Principium formalis insufficientiae a catechismis 
non ut principium unius applicationis, inspirationis Scripturae S. et Canonis intel-
ligi potest, sed ut principium quod aliquas saltem applicationes patitur. Ideo mate-
rialis insufBcientia S. Scripturae non ad unicum casum inspirationis Scripturae re-
stringenda est. Dein, materialis insufficientia respicit cognitionem, et quidem non 
tantum hominis christiani fidelis, sed etiam ipsius Ecclesiae. Proinde et ipsa Eccle­
sia in magisterio suo indiget traditione constitutiva. Scriptura sola una cum magi­
sterio ecclesiastico non sufficit, ut totum verbum Dei revelatum, uti oportet, prae-
dicari possit. Traditio non solum est explicativa, sed etiam constitutiva, quod 
attinet veritates ad fidem spectantes. Alio sensu catechismi intelligi posse non 
videntur» (Seminarium, 1. c , p. 277). 4 (Humani generis: A.A.S., 42 [ 1 9 5 0 ] , 
p. 565). 5 portam claudimus, ut puto omni progressui mariologico. 6 Ad 
n. 10 (textus emendatus). Ob rationes supra relatas omnino non placet delectio 
incisi « quae in una vel altera depositi parte implicite et obscure continentur ». 

20 
E X C . M U S P. D. PETRUS ROUGE 

Episcopus Nemausensis 

Venerabiles Patres, 
..} Novus textus mihi valde placet, ob rationes satis iam expósitas} 
...3 Momentum huius cap. II4 apparet ex sequentibus observationibus: 
1. Momentum praesentationis huius capitis. Usque in hodiernum 

diem quaevis discussio doctrinalis de traditione et Scriptura subiicieba-
tur controversiis cum fratribus nostris seiunctis circa principium « so-
lius Scripturae ». 

Praesertim post Concilium Tridentinum accidit, ut libri catechismi 
et tractatus theologiae tanquam scopum sibi proponebant, munus tra­
ditionis extollendi, utpote organum revelationis et instrumentum eius 
transmissionis, necnon inquisitionis doctrinae revelatae. 

Huiusmodi discussiones non amplius apparent in textu nostri capi­
tis; directe incipit a testimoniis historiéis, scil. ab ipsis libris inspiratis 
et a documentis historiae Ecclesiae. Post expositionem integri decursus 
revelationis divinae, indicat quomodo traditio, tam oralis quam scripta, 
procuravit transmissionem fidelem veritatum revelatarum, et possibilem 
reddidit progressum doctrinalem, in ipsa revelatione divina innixum. 

...5 Describitur traditio speciatim in n. 8 ...6. Forsan melius esset, 
sicut iam dictum est1 si in hoc numero 8 clarius in lucem poneretur mo­
mentum peculiare traditionis apostolicae ...9. 

...10 Pariter hoc caput11 bene ostendit actionem Spiritus Sancti in 
tota vita Ecclesiae. Modos eius actionis describit, et nos enixe invitat 
ad eos atiente considerandos et bene distinguendos. Spiritus etenim file 
est qui apostólos edocet, scriptores sacros inspirat, magisterium Eccle­
siae illuminat, conscientiam cuiusvis christiani dirigit, omnes christianas 
communitates vivificat, et hoc modo in tuto ponit fidelitatem et pro­
gressum, in unitate veritatis ab Ecclesia proclamandae. 

...12 Ex tali expositione bíblica et histórica doctrinae Ecclesiae, pos-
sibilis evadit cooperatio fraterna inter christifideles, qui unitatem quae-
runt in veritate et caritate, necnon in desiderio ad plenitudinem Christi 
perveniendi, mediante actione Spiritus Sancti, qui Ecclesiae adsistit in 
transmissione fideli, et in vero progressu veritatis revelatae. 

...13 Obstacula evitata. a) Ex modo quo textus noster exaratus est, 
evitari possunt controversiae illae steriles circa comparationem Scrip­
turae et traditionis; utraque defluit « ex eadem divina scaturigine », et 
pollet adsistentia Spiritus Sancti. 

b) Pariter evitabitur inclinatio ad tractandas huiusmodi quae­
stiones modo abstracto, cum conceptibus mere theoreticis; multo magis 
disceptandae sunt in relatione ad argumenta positiva et concreta, in li­
bris sanctis vel in documentis bistoriae nobis transmissa. 

Propterea exoptamus, ut solummodo aliquae emendationes leviores 
subiicientur, textum ad perficiendum.™ 

Tales observationes minoris momenti porrigemus et nos secreta-
riatui Concilii tradimus.15 

Unam tantum noto: pag. 16, lin. 5, dicitur quod « Apostoli... tra-
dendo eis quod et ipsi acceperunt, eosdem simul traditae sanctis fidei 
supercertari deprecantur »: non dicitur « simul », sed « semel », ad 
mentem apostoli}6 

In textu scripto tradito: 1 I . Valor schematis. 2 ob rationes sequentes: 
1. Omnia secundum substantiam tractat, elementa secundaria eliminando; 2. In 
quaestiones libere disputatas minime intrat; 3. clarissime exponit quomodo Chri­
stus «Verbum Dei incarnatum et Salvator mundi», opus revelationis divinae 
consummavit; 4. Motui oecumenico favet, eo quod argumenta desumit ex S. Scrip­
tura vel ex historia sic praebet fundamentum discussioni positivae inter theologos 
ex variis ecclesiis christianis. 3 I I . Valor cap. I I in specie. 4 eius. 
5 2. Modus quo fit talis transmissio. 6 incipiendo a missione praedicandi 
Evangelium, quam Christus apostolis concredidit. 7 deest. 8 nn. 8 et 9. 
9 nempe momentum traditionis oralis et scriptae, afilante Spiritu Sancto. Quamvis 
distinctae sint revelatio et inspiratio, scimus quod utraque clausa est cum morte 
ultimi apostoli. Bene exhibet etiam cap. I I quomodo integra traditio Ecclesiae « in 
sua doctrina, vita et cultu » contulit fideli conservationi et progressui doctrinae 
revelatae. Denique, postquam in n. 9 relationes indicatae sunt inter traditionem 
et Scripturam, exponitur in n. 10 « Munus magisterii Ecclesiae », quae interpres est 
authenticus et infallibilis verbi Dei transmissi vel scripto vel oraliter, et eisdem 
ministrat. Concludendo cap. I I fortiter insistit in unitate perfecta quae exsistere 
debet inter traditionem, Scripturam et magisterium. Cum plenitudine ergo, et mi-
rabili perspicuitate, textus ille schematis omnia de traditione dicit, nec plus nec 
minus, quae asserenda erant circa hoc argumentum. 1 0 3. Actio Spiritus Sancti. 
1 1 deest. 1 2 4. Momentum oecumenicum huius doctrinae. 1 3 I I I . 1 4 Con­
cilium hunc textum, máximo valore pollentem, integrum accipiat, et solummodo 
emendationibus levioribus eum subiiciat. 1 5 deest. 1 6 deest. 

Emendationes additae: 
1. Cap. I, n. 2, pag. 5, lin. 19. Loco: « Verbum carnem factum »: « Verbum 

incarnatum et ex mortuis suscitatum ». Ratio: ad mentem n. 4, pag. 7, linn. 1-7: 
per suam Resurrectionem, humanitatem suam glorificando, Christus factus est 
respectu Ecclesiae, novo titulo, « Verbum Dei » (cf. S. Paulum). 

2. Cap. I I , n. 5, pag. 7, lin. 24. Loco: « Quae fides ut praebeatur... » ad­
dendum forsan esset antea: « Per fidem homo vocatur ad assentiendum Veritati 
Primae Dei revelantis. Quae fides ut praebeatur... ». Ratio: post textus Conci-
liorum Tridentini et Vaticani I, sic in memoriam revocari posset doctrina S. Tho-
mae de obiecto formali fidei: « nihil est aliud quam Veritas Prima ». Secundum 

Divum Thomam, fides in nobis a Deo producitur tanquam adhaesio obiecto 
increato cognitionis, quod est ipse Deus et nobis sese per verbum suum com-
municatur ( I I - I I , q. 1, art. 1). 

3. Cap. I I , n. 8, pag. 16, lin. 3. Loco: « quae in inspiratis libris speciali 
modo exprimitur » « quae in sacris libris Spiritu Sancto inspirante exprimitur ». 
Ratio: in relatione, pag. 21 (B) dicitur quod praedicatio apostólica in libris inspi­
ratis contenta speciali modo ex inspiratione provenit. Cum relatio non edita sit 
in textu definitivo, melius esset, ad vitandas falsas interpretationes, introducere 
in ipsum textum hanc enucleationem. 

Pag. 16, lin. 5 : loco «s imul» scribere « semel ». Ratio: « Semel » melius 
exprimit sensum Iud. 3 quam « simul ». 

Pag. 16, lin. 6: « Traditiones que quas ». Hoc in loco stylus corrigendus est. 
Aliunde, optandum esset ut per dispositionem typographicam melius appa-

reant diversa stadia Traditionis. Quamobrem nobis opportunum videtur, ut nova 
alinea fíat: « linea 4, post (C); linea 8, post (D); linea 19, post ( I ) ; linea 22, 
post (L). 

4. Cap. I I , n. 9, linn. 32-33. « Ex eadem divina scaturigine promanantes ». 
Addendum esset: « ex eadem divina scaturigine et ex eodem Spiritu promanan­
tes ». Ratio: sic melius afKrmatur origo divina et adsistentia Spiritus Sancti. 

Pag. 16, linn. 30-40. « Etenim... fideliter transmissa ». Phrasis parum clara 
videtur, quia constructio haud feliciter efficitur. Sic legi posset: « Per Apostolo­
rum praeconium, docente Spiritu Sancto, commissa (cf. lo. 16, 13; 14, 26) eorum­
que successoribus, eodem Spiritu Sancto adsistente, fideliter transmissa ». Ratio: 
linn. 36-40 claritate carent, cum relate ad traditionem, apostoli non eodem modo 
se habeant ac eorum successores. Nam hi tantum custodiunt quod priores Eccle­
siae tradiderunt, ut optime pag. 17, n. 10, praesertim linn. 19-26 dicitur. Ñeque 
idem charisma apostolis datur ac eorum successoribus. 

5. Cap. I I , pag. 17, n. 10, lin. 14. Loco: « scriptum vel traditum » dicatur: 
« traditum vel scriptum ». Id. cap. VI , n. 24, pag. 45, lin. 1. Ratio: sic melius 
servatur anterioritas traditionis oralis respectu traditionis scriptae. 

6. Cap. I I I , pag. 27, n. 11, linn. 7-8. Citationi ex lo. 20, 31 desumptae et in 
textu indicatae praeferenda esset, mea sententia, citatio ex Le. 1, 3; item: loco 
2 Pt. 3, 15-16 citetur 1 Pt. 1, 12. 

Pag. 27, linn. 20-21. « Docere profitendi sunt »: dicatur potius: « exhibere 
agnoscendi sunt ». Ratio: latinitas hac in phrasi haud classica videtur. Aliunde, in 
relatione pag. 30 (H) iam habemus « Loco autem docere ponitur exhibere ». 

7. Cap. IV, n. 14, pag. 33, lin. 14. Loco citationis ex Ier. 3, 17 ponatur 
Is. 2, 1-5; 60, 1-3. Ratio: textus prophetae Isaiae, melius quam Ieremiae, exten-
sionem universalem adnotant revelationis populo israelitico a Deo factae. 

8. Cap. IV, pag. 34, n. 16, lin. 20. Citationi unice ex Rom. 8, 2-3 depromptae 
adiungatur Rom. 8, 2-4. Ratio est quod Rom. 8, 4, plañe in rem cadit. 

9. Cap. VI , pag. 45, n. 24, linn. 9-10. « Eodem verbo... ministerium verbi ». 
Est-ne voluntaria haec repititio eiusdem « verbi »? 

Moderator: Próxima congregatio erit crastina, feria VI, hora nona. 
Em.mus P. D. EUGENIUS card. T I S S E R A N T : Reponatur Sacrosanctum 

Evangelium. 

